
ገጽ  5ገጽ  5

ምምዳብ - ሓደ ካብ ውጽኢታዊ ምምዳብ - ሓደ ካብ ውጽኢታዊ 
ባህሪ ተመሃራይባህሪ ተመሃራይ

“ማእከል ጥዕና ን/ዞባና፡ 24 “ማእከል ጥዕና ን/ዞባና፡ 24 
ሰዓት ኣገልግሎት . . .ሰዓት ኣገልግሎት . . .

ኣገረምቲ ጽምብላት በዓል ፋሲካኣገረምቲ ጽምብላት በዓል ፋሲካ

ምልክታምልክታ

“ ውድድራት “ ውድድራት 
ሓይልታት ሓይልታት 
ምክልኻል ምክልኻል 
ተናፋቕን ተናፋቕን 

ተዘካርን’ዩ”ተዘካርን’ዩ”

ገጽ  4ገጽ  4ገጽ  3ገጽ  3ገጽ  2ገጽ  2 ገጽ  7ገጽ  7

ርሑስ በዓል ትንሳኤ!

ብጹእ ኣቡነ ጰጥሮስ ብምኽንያት በዓል ትንሳኤ ቃለ-ቡራኬ ሂቦም
ብጹእ ኣቡነ ጴጥሮስ - ዓቃበ-መንበር 

ኦርቶዶክስ ተዋህዶ ቤተ-ክርስትያን 
ኤርትራ፡ ብምኽንያት በዓል ትንሳኤ ቃለ-
ቡራኬ ሂቦም።
ንኣመንቲ ክርስትና ብሓፈሻ፡ ኣብ ውሽጢ 

ሃገርን ወጻእን ንዝነብሩ ኤርትራውያን 
ድማ ብፍላይ፡ “ጾምና ብሰላም ኣፈጺሙ፡ 

እንቋዕ ብደሓንን ሰላምን ናብ ብርሃነ 
ትንሳኤ ኣብጸሓኩም” ዝበሉ ብጹእ 
ኣቡነ ጴጥሮስ፡ ነዚ ዓቢ በዓል ይቕረ 
ብምብህሃል፡ ምስ ጐረቤትናን ኣዝማድናን 
ብፍቕሪን ብምክብባርን፡ ከምኡ’ውን ነቶም 
ዘይብሎም ካብ’ታ ዘላትና ብምክፋል 
ክነሕልፎ ኣባታዊ ምኽሮም ለጊሶም።

ብጹእ ኣቡነ ጴጥሮስ - ዓቃበ-መንበር 
ኦርቶዶክስ ተዋህዶ ቤተ-ክርስትያን 
ኤርትራ ኣብ መወዳእታ፡ ዘመነ ሰላምን 
ፍቕርን ክገብረልና፣ ከምኡ’ውን ዝገሸ 
ብሰላም ክኣቱ፡ ዝሓመመ ምሕረት 
ክገብረሉን ዝተጸገመ ራህዋ ክረክብን፡ 
ሰናይ ምንዮቶም ገሊጾም።

ስእሊ - ኣብርሃም በየነስእሊ - ኣብርሃም በየነ

ን/ዞባ ጎልጅ - ሓዳስ ዲጋ ተመሪቓ

ከረን - ባርኖስ ኣፍሪቃ ኣብ ምክልኻልን 
ምክትታልን ዘተኰረ ስልጠና ተዋሂቡ

ኣብ ንኡስ ዞባ ከረን፡ ካብ ኩለን 
ምምሕዳራት ከባቢ ንዝተዋጽኡ 
ሓረስቶት፡ ኣብ ምክትታልን ምክልኻልን 
ለበዳ ባርኖስ ኣፍሪቃ ዘተኰረ ስልጠና፡ 
ብ2 ግንቦት ብክልሰ-ሓሳብን ግብርን 
ተዋሂቡ።
እቲ “ጥንቁቕ ትዕዝብቲ ንውሑስ 

ምህርቲ” ብዝብል ቴማ ብቤት-ጽሕፈት 
ሕርሻ’ቲ ንኡስ ዞባ ዝተወደበ ስልጠና፡ 
ቀንዲ ዕላምኡ፡ ሓረስቶት ኣብ ባርኖስ 
ኣፍሪቃ ዝጸንሖም ኣፍልጦ ብምብራኽ፡ 
ከባቢኦም ብዕቱብ ክከታተሉ፣ ምስ ዝርአ 

ድማ ቅልጡፍ ሓበሬታ ንኸመሓላልፉ 
ከምዝዀነ ተሓቢሩ።
እቶም ሓረስቶት ብተወሳኺ፡ ትንበያ 

ምክትታል ለበዳ ባርኖስ ኣፍሪቃ 
ንምክያድ ምስ ዝሕግዝ መሳርሒታት፡ 
መጻወድያ ግዝዋ፡ መዐቀኒ ዝናብን 
ኣጠቓቕማኡን ተላልዮም።
ሓላፊ ቤት-ጽሕፈት ሕርሻ’ቲ ንኡስ 

ዞባ ኣቶ የዚድ ዓብደል ኣብ ዝሃቦ 
መግለጺ፡ ቀንዲ ግዳያት ናይ’ቶም ኣብ 
መሬት ሕርሻ ዝርኣዩ ባልዓት ሓረስቶት 
ስለዝዀኑ፡ ንዘጋጥም ተርእዮታት ብኣጋ 

ንምልላይን ስጒምቲ ንምውሳድን፡ 
ስልጠና ኮም ዝሰረቱ ምክትታልን 
ትንበያን ምሃብ ኣገዳሲ ምዃኑ ብምግላጽ፡ 
ሓረስቶት ንዝተዋህቦም ስልጠና ኣብ 
ግብሪ ክሰርሑሉ ተላብዩ።
ሰልጠንቲ ብግደኦም፡ ካብ’ቲ ስልጠና 

ብዙሕ ፍልጠት ከምዝቐሰሙ ብምሕባር፡ 
ኣብ’ቲ ከባቢ ብቐጻሊ ብዛዕባ ዝረኣዩ 
ባልዓት’ውን ተመሳሳሊ ኣስተምህሮታት 
ክወሃብን ኣገባብ መከላኸሊ 
ዝተኣታተወሉ መንገዲ ክናደን ዝብል 
ርእይቶታት ኣቕሪቦም።

ደቡብ - ወፈራታት ልምዓት ንምድንፋዕ ዘገልግል ናውቲ 
ማእቶት ንንኡሳን ዞባታት ተዓዲሉ

ምምሕዳር ዞባ ደቡብ፡ በብከባቢኡ 
ብህዝቢ ዝካየድ ዘሎ ንጥፈታት ምዕቃብ 
ማይን ሓመድን ምጽጋን ጽርግያታትን 
ዘጠቓልል ማእቶታዊ ንጥፈታት 
ንምድንፋዕ፡ 25,800 ናውቲ ማእቶት 
ንንኡስ ዞባታት ዓዲሉ።

ኣመሓዳሪ ዞባ ደቡብ ኣቶ ሃብተኣብ 
ተስፋጼን፡ ንዕላማን ኣገባብ ምሕደራን 
ናይ’ቲ ናውቲ ኣመልኪቱ ኣብ መንደፈራ 
ምስ ኣመሓደርቲ ንኡስ ዞባታት ኣብ 
ዝገበሮ ርክብ፡ እቲ ኣፍራዛ፡ ባዴላ፡ 
ዓረብያ፡ መለንኪኖን ማሳን ዝርከቦ ናውቲ 

ማእቶት፡ ንኹለን ንኡስ ዞባታት ብማዕረ 
ከምእተመቓርሐ ብምሕባር፡ ብኣድማዕነት 
ክጥቀሙሉ ኣዘኻኺሩ።
እቲ ናውቲ ማእቶት፡ 12,000 ኣፍራዛ፡ 

9,600 ባዴላ፡ 1,450 ዓረብያ፡ 1,200 
መለንኪኖን 1,550 ማሳን የጠቓልል።

ብምትሕብባር ሚኒስትሪ ሕርሻ፡ 
ህዝቢን ሰራዊትን ኣብ ምምሕዳር ከባቢ 
‘ኣይተርፍ’ - ንኡስ ዞባ ጎልጅ ዝተሃንጸት 
ዲጋ፡ ኣብ ምጥርናፍ ዓድታት ኣስተዋጽኦ 
ከምእትገብር፡ ኣብ ስነ-ስርዓት ምምራቓ 
ተገሊጹ።
 ብ23 ሚያዝያ ኣብ ዝተኻየደ ስነ-

ስርዓት፡ ኣመሓዳሪ ንኡስ ዞባ ጎልጅ ኣቶ 
ደሴ ዘርኢሚካኤል ኣብ ዝሃቦ ቃል፡ እታ 
ዲጋ ኣብ ምጥርናፍ ናይ’ተን ብሰንኪ 
ጸገም ማይ ፋሕ ኢለን ዝጸንሓ ዓድታት 
ኣይተርፍ፡ ጥያራ፡ ሸረት፡ ደምበ-ሊባንን 
ካልኦትን ኣብ ምጥርናፍን መስተርሆ 
ኣብ ምፍጣርን ልዑል ግደ ከምዝህልዋ 
ኣረዲኡ።

እታ 10 ሜትሮ ቁመት ዘለዋ ዲጋ፡ 
117 ሜትሮ ኲቦ ማይ እትሕዝ ኰይና፡ 
መስርሕ ህንጸታ ኣስታት 3 ሚልዮን 
ናቕፋ ከምዝወድአ፡ ኣብ’ቲ ኣጋጣሚ 
ተገሊጹ።
ኣዛዚ ክፍለ-ሰራዊት 65 ሌተናል 

ኮሎኔል ገብረሚካኤል ጥዑምዝጊ ብወገኑ፡ 
ሓይልታት ምክልኻል ኤርትራ ኣብ 
ህንጸት ናይ’ታ ዲጋ ዘርኣዮ ሓያል ወኒን 
ተወፋይነትን፡ ኣካል ናይ’ቲ ብሃገር ደረጃ 
ኣብ ህንጸት ሃገር ዝገብሮ ዘሎ ኣበርክቶ 
ከምዝዀነ ብምጥቃስ፡ ኣብ መጻኢ’ውን 
ማሕበራዊ ኣገልግሎታት ኣብ ምምላእ 
ከምዝነጥፍ ኣብሪሁ።
ኣዛዚ እዚ ምክትታል ዶባት ሰሜን 

ምዕራብ ኮሎኔል ዮናስ ብጹእኣምላኽ 
ድማ፡ንተሳትፎን ኣበርክቶን ህዝቢ’ተን 
ምምሕዳራት ከባቢ ብሓፈሻ፡ ኣባላት 
ሃማደኤ ንኡስ ዞባ ጎልጅ ድማ ብፍላይ 
ድሕሪ ምምስጋን፡ ንህንጸት’ታ ዲጋ 
ዘድሊ ቀረብ ኣብ ግዜኡ  ምምጽኡ፡ 
ምስ ተወፋይነት ኣባላት ሓይልታት 
ምክልኻል  ተደሚሩ፡ ኣብ ምቅልጣፍ 
መስርሕ ህንጸታ ዓቢ ተራ ከምዝነበሮ 
ኣረዲኡ።
ዲጋ ‘ኣይተርፍ’፡ ኣብ መላግቦ ክሊ 

ሓርማዝ ስለእትርከብ፡ ንሓራምዝ’ውን 
ካብ ዘይተደልየ ምስጋምን ስደትን 
ከምዘድሕነን፡ ነበርቲ ናይ’ቲ ምምሕዳር 
ከባቢ ይገልጹ።

ኣመሓዳሪ ደ/ቀ/ባሕሪ ምስ ነበርቲ 
ንኡስ ዞባ ኣራዕታ ዘትዩ

ኣመሓዳሪ ደ/ቀ/ባሕሪ - ኣምባሳደር 
መሓመድ-ስዒድ ማንታይ፡ ምስ ነበርቲ 
ንኡስ ዞባ ኣራዕታ ኣብ ተራ ህዝቢ ኣብ 
ምዕዋት ልምዓታዊ መደባትን ተዛመድቲ 
ጉዳያትን ዘተኰረ ርክባት ኣካዪዱ።
ኣብ’ቲ ካብ 23 ክሳብ 26 ሚያዝያ ኣብ 

ምምሕዳራት ከባቢ ኣዩመን፡ ኢጊሮሊ፡ 
ሓማርቲ፡ ኣለትን ሓውሲ ከተማ ጢዖን 
ዘካየዶ ርክባት፡ ኣምባሳደር መሓመድ-
ስዒድ፡ ንውጥን መደባት 5 ዓመታት 
ብሓፈሻ፡ ኣብ ቀረብ ኣገልግሎታት ማይ፡ 
ትምህርቲ፡ ጥዕናን ጽርግያን ድማ 
ብፍላይ ብዝርዝር ገሊጹ።
ዝተወደበ ሓይሊ ዓጋቲ ከምዘይብሉ 

ዝጠቐሰ ኣምባሳደር መሓመድ-ስዒድ፡ 
ነዚ ኣብ ምምሕያሽ መነባብሮ ህዝቢ 
ፍሉይ ኣተኲሮን ቈላሕታን ዝገበረ 
መድረኻዊ ዕማም ንምዕዋት፡ ህዝቢ 
ውዳቤታቱ ከሐይልን ማእቶታዊ ባህሪኡ 
ከጉልሕን ኣዘኻኺሩ።
ንኩነታት ትምህርቲን መጻኢ 

መደባትን ዝምልከት መብርሂ ዝሃበ 

ሓላፊ ጨንፈር ትምህርቲ ኣቶ ሓጎስ 
ኣድሓና ብወገኑ፡ ብቕዓት ትምህርቲ 
ንምሕያል ኣብ ዝተኻየደ ዋዕላ 
ብመሰረት ዝሓለፈ ውሳኔታት፡ ቅድሚ 
ምጅማር ዓመተ-ትምህርቲ 2023/24 
ኣብ ኩለን ዓድታትን ቁሸታትን 
ዝተኻየደ ጎስጓስ ውጽኢቱ ዘተባብዕ 
ስለዝኾነ፡ ነዚ ብምዕቃብ ተሳታፍነት ኣብ 
መኣዲ ትምህርቲ ንምዕባይ ብዝለዓለ 
ከምዝስራሕ ሓቢሩ።
ኣመሓዳሪ ን/ዞባ ኣራዕታ ኣቶ ሃብተኣብ 

ገብረኣብ ብግደኡ፡ ህዝቢ ኣብ ምስራሕ 
ተወሰኽቲ መምሃሪ ክፍልታትን መጸበዪ 
ነብሰጾራትን ዝገብሮ ዕዙዝ ተሳትፎ 
ብዝለዓለ ክቕጽል ኣዘኻኺሩ።
ተሳተፍቲ ብወገኖም፡ ተወጢኖም 

ዘለዉ መደባት፡ ዝጸንሖም ጸገማት 
ብምፍታሕ መስተርሆ ዝፈጥሩን 
መነባብሮኦም ዘመሓይሹን ስለዝኾኑ፡ 
ንምዕዋቶም ሰብኣውን ንዋታውን 
ጸጋታቶም ኣወሃሂዶም ከምዝሰርሑ 
ኣረጋጊጾም።



ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲ

እዚ  ሰሙን
“ሕልና ቅኑዕ ሰብ፡ ንኸንቱነት ተጃሃርቲ ይስሕቀሉ።”  

- መጽሓፍ ምስላታት ትግርኛ

መደብ ምስራዕ፡ ስራሕና ከም 
ዝቐልል ይገብር። ከምቲ ንሓደ 
ጎቦ ብሓደ መዓልቲ ከተፍርሶ 
ዘይከኣል፡ ንዕዮና ወይ ዕማምና’ውን 
ብተመሳሳሊ ኣብ ሓደ ግዜ ክንዓሞ 
ይኸብድ’ዩ። መደብ ምስራዕ 
ህይወትና ሰሪዕና ክንከይድ ኣብ 
ርእሲ ምሕጋዙ፡ ህይወትና ብዝቐለለ 
ንኽንመርሖ የኽእል። እንታይ 
ንገብር ኣለናን እንታይ ክንገብር 
ኢናን ኣጸቢቕና ክንርዳእ ሰለ 
ዝሕግዝ ከኣ ካብ ክሳራን ጣዕሳን 
ነጻ የውጽእ። ኣብ ጕዕዞ ትምህርትና 
ዘሎ ንጥፈታት ብሓደ ሰሙን ክዕቀን 
ከም ዝከኣል ኣብ ዝሓለፈ ክልተ 
ሕታማት ናይዚ ዓምዲ ክንጠቕሶ 
ቀኒና ኢና። ኣብ ሓደ ሰሙን 
እትገብሮ ንጥፈት እናተደጋገመ፡ 
ናብ ኣዋርሕን ዓመታትን ብምብዛሕ 
ድምር ህይወትና ምሉእ ይኸውን። 

ንሓደ ሰሙን ኢልና እንምድቦ 
መደብ እምበኣር፡ ዝነወሐ መደብና 
ጌርና’ውን ክውሰድ ይከኣል። 
ብዙሓት ተመሃሮ፡ ብበበይኑ 
ምኽንያታት ፈተና ምስ ኣተወ 
ከጽንዑ ዝጅምሩ ኣለው። ከምቲ 
ሓደ ጎባ ብሓደ እዋን ክፈርስ 
ኣይክእልን ዝበልናዮ፡ ሰሚስተር 
ምሉእ እተመሃርናዮ ድሮ ኣጽኒዕናዮ 
ኣቲና ክንዕወተሉ ዘሎ ተኽእሎ 
ጸቢብ እዩ። በብግዜኡ ከነጽንዖ 
ዘይምኽኣል፡ ምኽንያታት ብዙሓት 
እዮም። ጻዕቂ ትምህርቲ፡ ብዝሒ 
ዕዮ-ገዛታት፡ ስራሕ፡ ጸወታ፡ ወዘተ. 
ኵሉን ንግዜና’ዩ ዝበልዖ። ብግዜና’ዩ 
ዝካወን።

መደብ ክትምድብ እንከለኻ 
እንታይን መዓስን ከም እትዓሞ 
ኢኻ ተቐምጥ። መደቡ ብጥንቃቐ 
ዘርቀቐ ሰብ፡ ሓሲቡዎ ዘይፈልጥ 

ማእለያ ዘይብሉ ነጻ ግዜ’ዩ 
ዝረክብ። መደብ ምውጽእ ማለት 
ንገለ ተመሃሮ፡ ህይወትካ ምእሳር 
ገይሮም ዝርድኡዎ ኣይሰኣኑን። 
መደብ ምውጻእ ማለት ትሰርሓሉ፡ 
ተጽንዓሉን ትዘናግዓሉ ግዜ 
በብዝምጥኖ ከፋፊልካ ምክዋን 
ማለት’ዩ። እቶም ኣብ ድሮ ፈተና 
ሃተምተም ዝብሉ ተመሃሮ እምበር 
ንዅሉ ዝኸውን ግዜ ከም ዘሎዎም 
ክርድኡ የድሊ። ኵሉ ግዜ 
ዘይትርሳዕ ሓረግ፤ “ኣላ፡ ቀዲምካ 
መድብ፡ ኣቐዲምካ ዕየ።”

ኣብ ሓደ ዓመት ከባቢ 35-40 
ናይ ስራሕ (ትምህርቲ) ሰሙናት 
ኣለዋ። እዚ ንሓርፋፋዊ ውጥንና 
ንኽመርሓና ክንጥቀመሉ ንኽእል 
ኢና። ከምቲ ኣቐዲሙ እተባህለ፡ 
ናይ ሰሙን መደብ ምስራሕ 
ንዓሰርተ ኣዋርሕ መደብ ከም 
ምስራዕ ስለ ዝዀነ፡ እዘን ኣብ ሓደ 
ዓመተ-ትምህርቲ ዝርከባ ሰሙናት 
ከከም እዋነን ንመድበለን። ሰሙናዊ 
መደብና ኣብ ሓደ ሰሌዳ ንሓዞ። 
እቲ እነጽንዓሉ ሰዓታት ጥራይ 
ዘይኰነ፡ ኵሉ እቲ ማሕበራዊ 
ንጥፈታና ኰነ ዕረፍትና ንጽሓፎ። 
ከምኡ ምግባርና፡ እንረብሖ ውሑድ 
ኣይኰነን።

- ሓንሳእ ናብ ሰሌዳ መደብና 
ጠሚትና ግዜና ንሰርዕ፣

- ህርኩትና ነጥሪ፣

- ኣብ ሰዓቱ ክርከብ ዝግበኦ 
ስራሓት ከነረክብ፣ ወይ’ውን ኣብ 
ሰዓቱ ክዕመም ዝግብኦ ንዓምም፣

- ብግዜ ምስርሓን ምውዳእን ሓደ 
ካብ ባህይርያት ዕብየት ብምዃኑ 
ኸኣ ክልውጠና’ዩ።

ሰሙናዊ መደብ ዝነውሐ 

ምምዳብ - ሓደ ካብ ውጽኢታዊ ባህሪ ተመሃራይ (III)ምምዳብ - ሓደ ካብ ውጽኢታዊ ባህሪ ተመሃራይ (III)

ውጥን እዩ። እዚ ሰሙናዊ መደብ 
ዕውት ክኸውን እንተ ዀይኑ፡ 
ናይ መዓልታዊ ቍሩብ ዝተዳቐቐ 
መደብ ነውጽእ። እዚ ዝተዳቐቐ 
ናይ መዓልቲ መደባት ተደማሚሩ፡ 
ንሰሙናዊ መደብና ይጸልዎ 
ብምዃኑ፡ ብጥንቃቐ ክንሕዞ 
ይግባእ። እንትንስኣሉ፡ እንመሃረሉ፡ 
እንምገበሉ፡ እነዕርፈሉ፡ እነጽንዓሉ፡ 
ወዘተ ኵሉ ብደቂቕን ልክዕን ክምላእ 
ሓጋዚ’ዩ። ኣብ ግዜ በቃቕ ኵን። 
ምስ ነብስኻ ግዜ እናተጸባጸብካ፡ እቲ 
እትገብሮ ኣብ ሰዓቱ ግበሮ። ሓደ 
ንጥፈት፡ ነቲ ድሕሪኡ ዝመጽእ ካልእ 
ንጥፈት ግዜ ክሻወሞ ኣይግባእን። 
ክሻወሞ እንተ ጀሚሩ ቀልጢፍና 
እንተ ዘይኣሪምናዮ፡ ብእኡ 
መጥን ካብ መደብና እናረሓቕና፡ 
ስራሕና እናተጐተተ ይኸይድ። 
ንጽባሕ ይዅነለይ ዝብሃል ዕማም 
ክህሉወና’ውን የብሉን።

ብመሰረት መዓልታዊ ይዅን 
ሰሙናዊ መደብና፡ ንኽጽናዕ ወይ 
ንኽዕየ እተሰርዐ ክህሉ ይኽእል 
እዩ። ኣብቶም ዝስርዑ መደባት 
ኣየን ይቕድም ኣየንከ ይድሕር 
ምፍላይ ኣገዳሲ’ዩ። እዚ ቀዳምነታት 
ምስራዕ ሓደ ካብ ኣገዳሲ ባህርያት 
ንፉዓት ተመሃሮ እዩ። መደባትና 
ምስ ግዜን ኵነታትን ንኽንተዓጻጸፍ 
ዘፍቅዱ ክዀኑ ተመራጺ እዩ። 
ኣብ ጕዕዞና ብሃንደበት ዝመጽኡና፡ 
ከም ፕሮጀክት፡ ፍሉይ ዕዮ፡ ፈተና፡ 

መጽናዕታዊ ወረቐት፡ ዑደት፡ 
ወዘተ. ዝኣመሰሉ ኣለው። ኣብ 
መደብና ስለ ዘይጸንሑ “ካብ 
መደበይ ኣይወጽእን’የ’ሞ ባዕሎም 
ይፈልጡ፡” ክንብል ኣይከኣልን። 
እዚ ከም ኣብነት መጺኡ እምበር 
ኣብ መደብና ክኣትወና ዝኽእል 
ዘይስገር ኣጋጣሚታት መሊኡ’ዩ። 
ኵሉ ግዜ ቀዳምነታትና ምንጻር፡ 
ኣብ ከምዚ ዝበለ ጋዕገልጠም ግዜ፡ 
ብንጹር ክንሓስብን ክንገብሮ ዘለና 
ክንፈልጥን ይሕግዝ። 

ቀዳምነታት ብሰለስተ መገዲ ክርአ 
ይከኣል፤

1. ህጹጽ

እቶም ኣብዚ ምድብ እንሰርዖም 
ንጥፈታት፡ ሽዑ ንሽዑ ክግበሩ 
ዝግብኦም ወይ ክዕየዩ ዝግብኦም 
እዮም። እዞም ኣብ ናይ ‘ህጹጽ’ 
ምድብ እንምድቦም ብምልኦም 
ንእለቱ ይግበሩ፣ ኣይሓድሩ 
ኣይውዕሉ።

2. ኣገዳሲ

ድሕሪ እቲ ብህጹጽ ክዕየ ዝግብኦ 
ዝመጽእ መነጻጸሪ ነጥቢ ኣገዳስነት 
ናይቲ ንጥፈት እዩ። ኣገዳሲ እዩ 
እትብሎ ዕዮ ወይ ዕማም ምስ ዝህሉ 
ቀልጢፍና ክንሽፍኖ ከድልየና እዩ። 
ኣየናይ ካብ ኣየናይ የገድስ ምፍላይ 
የድሊ። እዚ ግዜና ቅድም ኣብቶም 
ዝግብኦም ዘገድሱና ብምጥቃም 
ክንረብሓሎም የኽእል።

3. ዘየሀውኽ

እዚ ሳልሳይ ነጥቢ፡ እቶም ኵሉ 
ግዜ ክንገብሮም ዘለና፡ ግን ከኣ 
ኣመና ኣሀወኽቲ ዘይኰኑ ንጥፈታት 
እነቐምጠሉ ምድብ እዩ። ዘየገድሰና 
ነገር ወይ ንጥፈት ክንዓሞ ግዜና 
ነጥፍኣሉ ምኽንያት የለን። እዞም 
ኣብዚ ምድብ እነቐምጦም፡ ኵሎም፡ 
በብደረጃኦም ኣገደስቲ እዮም። ግና 
ከነርክበሎም እንኽእል፣ ንመደብና 
ተዓጻጻፊ ንኽኸውን ዝሕግዙ 
እዮም።

ብሓፈሻኡ ነዚ ንምግባር 
ክተሓወወሰና ይኽእል እዩ። እቶም 
እንገብሮም ኵሎም ኣብ ሓደ ሰሌዳ 
እንተ ጽሒፍናዮም ኣየናይ ካብ 
ኣየናይ ክቕድም ይግብኦ ክንፈሊ 
ኣየጸግምን እዩ። እቶም ሃንደበት 
ዝመጽኡ ግን ከኣ ንእለቱ ክዕመሙ 
ዘለዎም፡ ኣብ ቅድሚት ክንሰርዖም 
ስለ ዘገድዱ፡ ነቲ ብድሕሪኡ እንዓሞ 
ኣቐዲምና ከነነጽሮ ኣለና።

ሓደ ሓደ እዋን ብውሽጥና፡ 
‘ከምዝን ከምዝን ክገብር እየ፡’ ኢልና 
ሓሲብና፡ ካብ ዝሓሰብናዮ ንሓደ’ኳ 
ከየሳለጥና ንሓልፈሉ እዋን ኣሎ። 
መደባትና ኣብ ወረቐት ኣስፊርና 
ኣብ ዝረኣየና ቦታ ዀነ ጁባና 
ምቕማጥ ካብ ከምዚ ሸንኰለል 
የድሕን። ካብ ኣብ ውሽጥና ጥራይ 
እንሰርዖ መደብ፡ እቲ ኣብ ወረቐት 
ኣስፊርና ዘርቀቕናዮ መደብ 
ንኽዕመም ዝያዳ ተኽእሎ ኣሎዎ። 
ስለዚ ኣብ መዓልታዊ ንጥፈታት፡ 
ንዕዮና፡ ዕማምና፡ ሓሳብና ኰነ ካልእ 
ዘጋጥመና ነገራት እነቐምጠሉ 
ዳየሪ ክህሉወና ኣገዳሲ እዩ። 
ምህላው ጥራይ ዘይኰነ ብዘይ 
ምህካይ ክንጽሕፍ ኣለና። ዳየሪ 
ዝሰፍረሉ ዝተፈላለየ ኣገባብ 
ኣሎ። ገለ ኣብ ጥራዝ ይጽሓፉ፡ 
ገለ ኣብ ኮምፕዩተሮም ይጽሕፉ፡ 
ገለ መዓልታዊ ካርድ ብምድላው 
ይጽሕፉ፡ ወዘተ.፣ ኵሎም ግን 
ዕላማኦምን ጥቕሞምን ሓደ’ዩ።

ሓደ ሓደ እዋን’ውን ኣብ ሓደ 
እዋን ክልተ ወይ ልዕሊኡ ህጹጻት 
ወይ ዘገድሱ ንጥፈታት ክገጥሙና 
ይኽእሉ እዮም። ንዕኦም እውን 
ብተመሳሳሊ ኣገባብ ከነካውኖም 
ንፈትን። ንመደብና እውን 
ክዘራርጉልና ይኽእሉ እዮም፣ ግና 
ካብኡ ተማሂርና ኣብ ቀጻሊ ብግቡእ 
ክንዋጽኦም ኣለና።

ካልእ ኣገባብ ምስራዕ ቀዳምነታት 
ከኣ እቲ ብ“4D” ዝፍለጥ ኣገባብ’ዩ። 
“4D” ክዝርዘር እንከሎ፡ “Dump፡
” “Delay፡” “Designate፡” 
ከምኡ’ውን “Do it፡” ማለት’ዩ።

“Dump” /ጐሓፍ/፤ ፈጽምካ 
ክትገብሮ ዘይብልካ ንጥፈት፣

“Delay” /ዝጸንሕ ወይ 
ዝሰጋገር/፤ ክትጕሕፎ ዘይብልካ 
ንጥፈት፣

“Designate”/ውሱን/፤ ከተጻንሖ 
ወይ ከተሰጋግሮ ዘይብልካ ንጥፈት፣

“Do it”፤ ፎርሳ ዕመሞ።

በላሕቲ እንዲኹም... 
እነሆ በሉ ፈተና!እነሆ በሉ ፈተና!

ኣብዚ ሕቶ ንመሰረታዊ ኣምራት ተኽእሎታት ምዝካር የድሊ’ዩ። ብድምር 
20 ንጽል ካልሲ ኣሎ። ኣብዚ ሕቶ እንታይ ዓይነት ሕብሪ ዘሎዎ ካልሲ 
ፈልዩ ስለ ዘይሃበና፡ እቲ ተኽእሎ ሰለስተ ካልሲ ብምውጻእ ከነልልዮ 
ይከኣል። ካብተን ሰለስተ ክልተ ሓደ ዓይነት ናይ ምዃን ተኽእሎ ኣሎወን።

ግድል
ንብልሒ ተመሃሮ ዝሕግዝ ኣዘናጋዒ ግድላት

ኣብ ተመዛዝ ናይ ኣርማድዮኻ 10 ጸሊም፡ 10 ድማ ጻዕዳ 
ካልሲ ተሓዋዊሱ ተቐሚጡ ኣሎ። ናብ ተመዛዝኻ ከይጠመትካ፡ 
ክልተ ሓደ ዓይነት ሕብሩ ካልሲ ንኸተውጽእ ዝወሓደ ተኽእሎ 
ምምዛዝ ክንደይ እዩ? 

(መልሲ ቅድሚ ምርኣይኩም ፈትኑ!)

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ዳህላክ ነጋሲዳህላክ ነጋሲ “ማእከል ጥዕና ን/ዞባና፡ 24 ሰዓት ኣገልግሎት ምሃብ ክትጅምር’ያ” ኣቶ ሚኪኤል ገብረመስቀል
ሃገራት፡ ምዕሩይ ምቕረሐ ጸጋታትን 
ዕድላትን ኣብ ዜጋታተን ንኽህሉ ምስ 
ዝዓያ፡ ብርግጽ ኵለንትናዊ ምዕባለን 
ብልጽግናን ክረጋገጽ ይኽእል እዩ። 
ህዝቢ ብዘይኣድልዎን ብዘይ ኣፈላላይን 
ተቛዳሲ ናይቲ ዝዋደድ ማሕበራዊ 
ኣገልግሎታትን ካልእ መሰላትን 
እንተዀይኑ፡ ኣብቲ ሃገር ዝሰላሰል 
ልምዓታውን ቁጠባውን መደባት - 
ብተሳትፎ ሓፋሽ ስለዝዕመም፡ ውሕስነቱ 
ዘተኣማምን ዘላቒ ዕብየት ክረጋገጽ 
ይኽእል። 
ዜጋታት ኣብ ማእከላይ ቦታ ይዅን 
ኣብ ወሰናስን ይሃልዉ ብዘየገድስ፡ 
ኣገልግሎት ጥዕና ብማዕረ ክዋደደሎም 
ይግባእ። መንግስቲ ኤርትራ፡ ዜጋታቱ 
ምዕሩይን ጽፉፍን ሕክምናዊ ኣገልግሎት 
ምእንቲ ክረኽቡ፡ ብቐጻሊ ዓቕሚ ሰብ 
ንምስልጣንን ናውቲ ጥዕና ንምውዳድን 
ልዑል መጠን ባጀት ይስልዕ እዩ። እቲ 
ዝወሃብ ኣገልግሎት ኣብ ከተማታትን 
ቀረባ ቦታታትን ከይተሓጽረ ናብ ርሑቕ 
ከባቢታት እውን ክባጻሕ ስለዘለዎ፡ ሰብ-ሞያ 
ብምምዳብን ኣገልግሎት ብምዝርጋሕን 
ምዕሩይ ዕድላት ንምውዳድ ብቐጻሊ 
ይጽዕር። ኣብቲ ዘይምቹእ ጆኦግራፍያዊ 

ኣቀማምጣ ዘለዎ ኣጻድፍን ኣጻምእን 
ከይተረፈ፡ ጥዕና ዜጋታት ንምውሓስ 
ከቢድ ዋጋ እናተኸፍሎ ይስርሓሉ 
ኣሎ። ከምኡ’ውን ኮም ዝሰረቱ ጥዕናዊ 
ንጥፈታት ብምስልሳል፡ ጥዕና ዜጋታት 
ንምውሓስ ህዝቢ ዘሳተፈ ሓባራዊ ስራሕ 
ብሰፊሑ ይሰላለል ኣሎ።
ኣብ ዞባ ማእከል ዝርከባ ሆስፒታላት፡ ሞያዊ 
ዓቕሚ-ሰብን ዘመናዊ መሳርሒታትን 
ብምዕጣቕ፡ ካብ መላእ ሃገር ዝመጽኡ 
ተሓከምቲ ብምቕባል ግቡእ ሕክምናዊ 
ኣገልግሎት ይህባ። እተን ሆስፒታላት 
ኣብ ምውሓስ ጥዕና ዜጋታት ዘለወን 
ኣበርክቶ ልዑል እዩ። ብዘይካ’ዚ፡ ኣብቲ 
ዞባ ኣብ እተፈላለያ ንኡሳን ዞባታት 

ተዘርጊሐን ዘለዋ ማእከላት፡ መደበራት፡ 
ነቝጣታትን ካልኦት ትካላት ጥዕናን 
ቁጽረን ብርክት ዝበለ እዩ። እምበኣርከስ፡ 
እተን ኣብ ንኡሳን ዞባታት ተደኲነን 
ዝርከባ ትካላት ጥዕና፡ ብደረጃ ንኡስ 
ዞባ ብዝቑመ ኣሰራርዓ ሚኒስትሪ ጥዕና 
ኣገልግሎት ይህባ። በዚ መሰረት፡ ብንኡስ 
ዞባ ምዕራብ ኣስመራ ኣብ ዝፍለጥ ከባቢ 
ሓሙሽተ ትካላት ጥዕና ተዘርጊሐን ከም 
ዘለዋ ይፍለጥ። 
ሓንቲ ካብ’ተን ኣብቲ ንኡስ ዞባ ተዘርጊሐን 
ዘለዋ ትካላት ጥዕና፡ ብ‘ሰሜናዊ ምዕራብ 
ኣስመራ’ እትፍለጥ ኰይና፡ ኣብ ኣኽርያ 
- ከባቢ እድገት ከም እትርከብ ሓላፊ 
ናይ’ታ ማእከል ጥዕና ኣቶ ሚኪኤል 
ገብረመስቀል ይሕብር። ብዘይካ’ዚ፡ 
መደበራት ጥዕና ኣብ ማይ-ተመናይ፡ 
ሓዝሓዝ፡ ዓዲ-ንፋስን ድርፎን ተዋዲደን 
ንህዝቢ ስሩዕ ኣገልግሎት ኣብ ምሃብ ከም 
ከምዝርከባ፡ ከምኡ’ውን ብ’እንዳ ሰዓል’ 
ዝፈለጥ ናይ ተሃድሶ ትካል ጥዕና ኣብ 
ትሕቲ ንኡስ ዞባ ምዕራብ ኣስመራ 
ከም ዝጥርነፍ ይገልጽ። 
ብመሰረት ሓበሬታ ኣቶ ሚካኤል 
ገብረመስቀል፡ ኣብ ማእከል ጥዕና 
ሰሜናዊ ምዕራብ ኣስመራ እተፈላለየ 

ሕክምናዊ ኣገልግሎት ብስሩዕ ይወሃብ። 
ንኣብነት፡ ኣገልግሎት ኦፒዲ መርመራ 
ንዓበይቲ ኣብ ክልተ ክፍልታት ዝወሃብ 
ኰይኑ፡ መርኣዪ ኦፒዲ ህጻናት ትሕቲ 
ሓሙሽተ ዓመት ድማ  ኣብ ሓደ ክፍሊ 
ክወሃብ ጸኒሑ ኣሎ። ኣብዚ እዋን ድማ፡ 
ኣብ ክልተ መመርመሪ ክፍልታት 
ንኽወሃብ መደብ ተታሒዙ ኣብ ተግባር 
እናተሰጋገረ ይርከብ ኣሎ። ካልእ፡ ንክንክን 
ጥንስን ውጥን ስድራ-ቤትን ዘገልግል 
ክፍሊ፡ ከምኡ’ውን ኵሉ ክታበታት 
ዝህብን ዝከታተልን ክፍሊ ኣብቲ ማእከል 
ጥዕና ኣሎ። ከም ልዑል ጸቕጢ ደምን 
ሽኮርያን ንዝኣመሰሉ ዘይተመሓላለፍቲ 
ሕማማት ብዕቱብ ምክትታል ዘካይድ 

ርእሱ ዝኸኣለ ክፍሊ’ውን ይሓቍፍ። 
ብኣማኸርቲ ሰብ-ሞያ ጥዕና ዝተሰነየ 
ክፍሊ መመርመሪ ኤች.ኣይ.ቪ ኤይድስ 
ድማ፡ ኣካል’ቲ ዝወሃብ ሕክምናዊ 
ኣገልግሎት እዩ። ብቑዕ መሳርሒታት 
ዝዓጠቐን ንህጹጽ ረድኤት ጥራይ 
ዘገልግልን ናይ ላባራቶሪ ክፍሊ እውን 
ተዋዲዱሉ ኣሎ። እቲ ማእከል ጥዕና 
ብውሱን ሰዓታት’ዩ ከገልግል ጸኒሑ። 
እቲ ኣገልግሎት ቅድሚ ቀትሪ ካብ 
ሰዓት 8፡00 ክሳብ 12፡00 ዝጸንሕ ኰይኑ፡ 
ናይ ድሕሪ ቀትሪ ድማ ካብ ሰዓት 2፡00 
ክሳብ 6፡00 ይጸንሕ። 
ኣቶ ሚኪኤል ኣብ ሓበሬታኡ፡ “ኣብዚ 
ማእከል ጥዕና ኣልትራሳውንድ (ውሽጣዊ 
ኣካላት ንምምርማር ዝዝውተር ሞጎድ 
ድምጺ) ምትእትታዉ፡ ንተገልገልቲ 
ነፍሰ-ጾራት ኣደታት ይዅን ነዚ ትካል 
ጥዕና ዓቢ ዝላ ንቕድሚት እዩ። እቲ 
ምንታይ፡ እቲ መሳርሒ ንዝጸንሐ 
ሽግራት ኣዝዩ ዘቃልል ስለዝዀነ። 
ብዘይካ’ዚ፡ ነተን ኣብ ትሕቲ እዚ ማእከል 
ጥዕና ዝግልገላ መደበራት ጥዕና እውን 
ጽፉፍን ስልጡን ኣገልግሎት ኣብ 
ቀረባአን ንኽረኽባ ዝዕድም እዩ። ኣብ 
ርእሲ’ዚ፡ ብዘይተመሓላለፍቲ ሕማማት 

(ልዑል ጸቕጢ ደምን ሽኮርያን) 
ዝተጠቕዑ ዜጋታት ናብ’ዚ ብምምጻእ፡ 
ልዑል ምክትታል ይካየደሎም። 
ንኣብነት፡ ቁጽሮም ካብ 40 ክሳብ 50 
ዝበጽሑ ተሓከምቲ ኣብዚ መዓልታዊ 
ክትትል ዝግበረሎም ኰይኑ፡ እዚኣቶም 
ዳርጋ ከም ዓማዊል እንርእዮም ብቐጻሊ 
ዝመላለሱ እዮም። ብፍላይ ኣብ ሰለሱን 
ሓሙስን ኣብ ዝካየድ መደብ ክትትል፡ 
ብርክት ዝበሉ ተሓከምቲ ኢና ንቕበል። 
ብተወሳኺ፡ ዕለታዊ ቅድሚ ዝዀነ 
ዕማም ምጅማርና፡ እተፈላለየ ኣገልግሎት 
ንክረኽቡ ናብዚ ትካል ጥዕና ንዝመጽኡ 
ተሓከምቲ፡ ኣብ ቀጽሪ’ዚ ማእከል ጥዕና 
ብሓባር ጥዕናዊ ኣስተምህሮ ይወሃቦም። 

ኣፍልጦ ሕብረተ-ሰብ ኣብ 
ጥዕና ንኽዓቢ፡ ብዘይካ’ቲ 
ኣብ ትካላት ጥዕና እንህቦ 
ጎስጓስ ይዅን ኣስተምህሮ፡ 
ኣብ ኣብያተ-ትምህርትን 
ህዝቢ ኣብ ዝእከበሎም 
ኣጋጣሚታትን እውን 
ብሰፊሑ ይካየድ እዩ። ብኡ 
መጠን ድማ ንቕሓትን 
ኣፍልጦን ሕብረተ-ሰብ ኣብ 
ጉዳይ ጥዕና ክብ ከም ዝበለ 
ክንግንዘብ ክኢልና ኣሎና። 
ከምኡ’ውን ተሓከምቲ 
ቲቢን ኤች.ኣይ.ቪ 
ኤይድስን ናብዚ ትካል 
ጥዕና’ዚ ብስሩዕ እናተመላለሱ ግቡእ 
ክትትል የካይዱ ኣለዉ። ህዝቢ ጥቕምን 
ረብሓን መድሃኒት ብዘይዕጻይ ምጻጻይ 
ሳላ ዝተገንዘበ፡ ኣብ ልክዕ እዋን ብምምጻእ 
ዕቱብ ምክትታል ከም ዝገብር ዘለና 
ጸብጻብ የረድእ። ንኣብነት፡ እቶም ኣብ 
ከባቢ መደበራት ጥዕና ዝነብሩ ተሓከምቲ 
ሕማም ቲቢ፡ ናብዚ ኣብ ክንዲ ዝመጹ 
ኣብ ቀረበኦም ክትትል ከም ዘካይዱ 
ይግበር ኣሎ። ኣብ ፍሉይ መዓልታት 
ጥራይ ናብዚ ማእከል ጥዕና ብምምጻእ፡ 
ሓፈሻዊ መርመራ ላባራቶሪ ይገብሩ። 
ስለዚ፡ እንህቦ ኣገልግሎት ደረት ዘይብሉ 
ስለዝዀነ፡ ህዝቢ ካብ ርሑቕ ቦታታት 
ብምምጻእ ግቡእ ሕክምናዊ ክንክን 
ከም ዝረክብ ይፍለጥ። እንተዀነ፡ ኣብ 
ኦፒዲ ሕጽረታት ኣሎና። ሓደ ካብኡ፡ 
ሓካይም ልዕሊ ንቡር ዝዀነ ቁጽሪ 
ተሓከምቲ እናተቐበሉ ነፍሶም ወጺዖም 
ብትግሃት እዮም ዝዓዩ ዘለዉ። ህዝቢ 
ምሒር ኣብ ዝበዝሓሉ እዋን፡ ድሕሪ 
ቀትሪ ኣብ እንህቦ ኣገልግሎት ዳግማይ 
ከም ዝመጹ ብምግባር ክንሰርሕ ጸኒሕና። 
ግና’ኸ፡ በቶም ዘጋጥሙ ብድሆታት 
ከይተዓናቐፍና ብቑዕ ኣገልግሎት ሕክምና 
ንህዝቢ ንምሃብ ኣተኲርና ንሰርሕ ኣለና። 
ነቶም ሕጽረታት ንምቅላል ብቐጻሊ ምስ 
ምምሕዳር ከባቢ ብምውህሃድ ኣበርቲዕና 
ንዓዪ ኣለና። 
ኣብዚ ቀረባ እዋን ክትግበሩ ካብ 
ዝተሓንጸጹ መደባት ሓደ፡ ማእከል ጥዕና 
ሰሜናዊ ምዕራብ ኣስመራ ካብ ባሕቲ 
ግንቦት ጀሚሩ ን24 ሰዓታት ኣገልግሎት 
ክህብ እዩ። ስለ’ዚ፡ እዚ ማእከል ጥዕና 
ብዘይ ናይ ግዜ ገደብ ኣገልግሎት ክህብ 
ክጅምር ብምዃኑ፡ ኣብ ባይታ ዝህልዎ 
ኣበርክቶ ብቐሊሉ ዝግመት ኣይኰነን። 
ብተመሳሳሊ፡ ኵለን ኣብ ዞባ ማእከል 
ተዘርጊሐን ዝርከባ ካልኦት ማእከላት ጥዕና 
እውን፡ ን24 ሰዓታት ንጡፍ ኣገልግሎት 
ምሃብ ከም ዝጅምራ ተፈሊጡ ኣሎ። 
ዕላማ ናይ’ቲ መደብ ኣብ ሆስፒታላት 
ንዝረአ ጻዕቂ ተሓከምቲ ንምፍዃስ 

ዝዓለመ እዩ። ስለዚ፡ እዘን 
ማእከላት ጥዕና ነቲ ኣብ 
ክፍሊ ህጹጽ ረዲኤት 
ዝረአ ተጽዕኖ ኣብ ምቅላል 
ዝለዓለ ተራ ከም ዝህልወን 
ዘየጠራጥር እዩ። ኣብ 
ትግባረ እዚ ሓድሽ መደብ 
ብድሆታት ወይ ዕንቅፋታት 
ከጋጥም ይኽእል እዩ። 
እንተዀነ፡ ንብድሆታት 
ተቢዕካ እንተገጢምካዮም 
ሃጓፋትካ ብኸፊሉ ክሽፈኑ 
ከምዝኽእሉ ዝተረጋገጸ ሓቂ 
ስለዝዀነ፡ ካብ ምግጣሞም 
ዝሓልፍ ካልእ ኣማራጺ 
የለን። ብተወሳኺ፡ ኣብ 
ዝሓለፈ ቀረባ እዋን ምስ 

ምምሕዳር ከባቢ ብምርድዳእ፡ ተሓከምቲ 
ዝጽበዩሉ መጽለሊ ወይ መዕረፊ ቦታ 
ከነዳሉ ክኢልና ኣሎና። 
ኣብ ትካላት ጥዕና፡ ቀረብ መድሃኒት ምስ 
ብዝሒ ተገልጋሊ ህዝቢ ብምንጽጻር ክርአ 
እንከሎ ኣብ ጽቡቕ ኵነታት ይርከብ። 
ብፍላይ ኣብ’ዘን ልዒለን ዝተጠቕሳ 
ትካላት ጥዕና፡ ህዝቢ ንመመዝገቢ ጥራይ 
እንተዘይኰይኑ፡ ንመድሃኒት ይዅን 
ንመርመራ ዝኸፍሎ ገንዘብ የለን። 
እዚ ስማዊ ክፍሊት ብመሰረት እቲ 
ቅድሚ ሓያሎ ዓመታት ዝወጸ ፖሊሲ 
ኰይኑ፡ ክሳብ ሎሚ ብኸምኡ ይቕጽል 
ኣሎ። ንኣብነት፡ ህዝቢ ዝዀነ ዓይነት 
ላባራቶሪ ብናጻ’ዩ ዝገብር። ከምኡ’ውን 
ተገልገልቲ ንመድሃኒት ዝዀነ ክፍሊት 
ኣይከፍሉን እዮም። ትካላት ጥዕና 
ንኡስ ዞባ ምዕራብ ኣስመራ፡ ንሰለስተ 
ወርሒ ዘሸፍን መቝንን መድሃኒት 
ኣብ ሓደ እዋን ይዕደላ። ሳሕቲ ናይ 
ጸረ-ነፍሳት መድሃኒት ሕጽረት የጋጥም 
እዩ። እንተዀነ፡ ዋላ ኣብቲ ብብዝሒ 
ዘጋጥመሉ እዋን፡ ናይ ዘይተመሓላለፍቲ 
ሕማማት ዋሕዲ መድሃኒት ኣየጋጥመናን 
እዩ። በዚ መሰረት እምበኣር፡ ዝሓለፈ 
ዓመት ኣስታት 1.3 ሚልዮን ናቕፋ 
ዝዋግኡ መድሃኒታት ኣብዚ ማእከል 
ጥዕና ተዓዲሉ። ብሓፈሻ፡ ኣብዚ ንኡስ 
ዞባ፡ ብገንዘብ ክትመን እንከሎ ዋጋ 2.2 
ሚልዮን ናቕፋ ኣገልግሎታት መርመራ 
ላባራቶርን መድሃኒትን ንህዝቢ ብናጻ 
ከም እተዋህበ ሰነዳት ይሕብሩ።  
ኣብ ሃገርና፡ ንመርዓ ትሕቲ ዕድመ 
ይዅን ምኽንሻብ ደቂ-ኣንስትዮ 
ዝቃወም ሕጊ ወይ ዓንቀጽ ከም 
ዘሎ ዳርጋ ኵሉ ሰብ ዝፈልጦ እዩ። 
ግዳ፡ ሳሕቲ ሓሓሊፉ ንመሰል ጓል-
ኣንስተይቲ ዝገፍፍ ተርእዮታት ይረአ 
እዩ። ስለ’ዚ፡ ሓያል ጎስጓስ መፍትሒ 
ብዙሕ ሽግራት ብምዃኑ፡ ሕብረተ-
ሰብ ክፈልጥን ክነቅሕን እንተኽኢሉ፡ 
ኣብ ከባቢኡ ንዝረኣዩ ዘይሕጋውያን 
ተግባራት ብትብዓት ክቃለስ ይኽእል። 
በዚ መሰረት፡ ነቶም ኣዝዮም ጸለውቲ 
ዝዀኑ ውልቀ-ሰባት ምስልጣን ኣገዳሲ 
ስለዝዀነ፡ ነዚ ጉዳይ ኣተኵሮ ብምሃብ 
ንሰርሓሉ ኣሎና። ነቶም ዘይሓላፍነታዊ 
ተግባር ዝፍጽሙ ወገናት ድማ፡ ካብ 
ተሓታትነት ዘምልጥ ሰብ ከም ዘየለ 
ተገንዚቦም፡ ብሕጊ ክምእዘኑ ይግባእ” 
ክብል መብርሂኡ ደምዲሙ።

ሎሚ ኣብ ERI-TV
ርሑስ   በዓል  ትንሳኤ  ክኾነልኩም  

እናተመነና  ናይ  ሎሚ መደብና ፡ 
ንታሪኻዊ  ድሕሪ  ባይታ  ኣዱሊስ፡ 
ቆሓይቶን፡ በለው ከለውን  ዝድህስስ 
መደብ፡ ወግዓዊ  ጽንብል  ካብ ከተማ 
ከረን  ከምኡ`ውን ብተመሳሳሊ ሓያለ 
ትሕዝቶ ክስነ እዩ።

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት
ኣገረምቲ ጽምብላት በዓል ፋሲካበዓል ትንሳኤ፡ ሓደ ካብ’ቶም ብኣመንቲ 

ክርስትና ዝለዓለ ሃይማኖታዊ ጽምብል 
ዝካየደሉ መዓልቲ እዩ። ጽምብል እዚ 
ሃይማኖታዊ በዓል፡ ብመንጽር ባህሊን 
ልምዲን ሕብረተ-ሰብ ናይ ዝተፈላለያ 
ሃገራት ክርአ እንከሎ ዝተፈልየ እዩ። 
መእመናን ዋላ’ኳ ልምዲ ናይቲ ዝነብሩሉ 
ከባቢ ምርኵስ ብምግባር ከብዕልዎ እንተ 
ተራእዩ፡ እቲ መሰረታዊን ኣማእካልን 
ረቛሒ ግና ምስ ስቕለትን ትንሳኤን 
ክርስቶስ ዝተተሓሓዘ ምዃኑ እዩ።  
ብሓፈሻ ኣብዛ ዝተጠቕሰት በዓል፡ 

ህዝቢ ዝተፈላለያ ሃገራት ብፍላይ ድማ 
መእመናን ክርስትና ካብ ኩሉ ዓይነት 
ንጥፈታት ናጻ እዮም። እዚ ዝኾነሉ 
ቀንዲ ምኽንያት ድማ፡ ፋሲካ ወትሩ 
ኣብ መዓልቲ ሰንበት ስለ ዝኽበርን 
ዝውዕልን’ዩ።
ኣከባብራ በዓል ፋሲካ ኣብ ሃገርና’ውን 

እንተዀነ፡ ንሃይማኖት መሰረት ብዝገበረ 
ጽምብል እዩ ዝካየድ። ልዕሊ ኹሉ ከኣ 
መእመናን ነቲ የብሉን ዝበልዎ ጐረቤቶም 
ካብታ ዘላቶም ከካፍሉዎ ይረኣዩ። ስድራ-
ቤት ተቛደስቲ ናይቲ በዓል ንምዃን 
ኣብ ሓንቲ መኣዲ ይዓስሉ። ሰሓቕን 
ዕላልን ማእከል ብምግባር ወግዓ ክትፍልም 
እትርአ ቡን’ውን እንተዀነት፡ ሓንቲ 
ካብቲ ነቲ በዓል ድምቀት ክውስኻሉ 
ዝረኣያ ንጥፈታት ናይቲ ጽምብል እያ። 
እቲ ወግዒ ማእለያ የብሉን። ቈልዑ 
ጐረባብቲ ካብ ናብ እናተናጠሩ ርሑስ 
በዓል እናበሉ ሽኮራዊ ነገራት ንምምእራር 
ብብዝሒ ኣብ ጎደናታት እቲ ዝነብሩሉ 
ከባቢ ተውዛሕዛሕ ክብሉ ይረኣዩ። 
ዓበይቲ’ውን ብግደኦም ካብ ድሮ በዓል 
ትንሳኤ ኣትሒዞም ምድላዋቶም ከጻፍፉ 
ድሕሪ ምጽናሕ፡ ብሰላም ናብ ትንሳኤ 
ንዘብጸሖም ፈጣሪ ኣመስጊኖም ካብ ቤት-
ክርስትያን ነናብ ቤቶም የምርሑ። ካብዚ 
ብምቕጻል፡ ነታ ብሃንቀውታ ክጽበዩዋ 
ዝወርሑ በዓል ከከም ዓቕሞም ከብዕልዋ 
ይጅምሩ።

    ኣብ መብዛሕትአን ሰዓብቲ ክርስትና 
ዝነብሩለን ሃገራት ዝካየድ ጽምብል በዓል 
ፋሲካ ዝተፈላለየ እዩ። መብዛሕትኡ ዋላ’ኳ 
ንትንሳኤ ዝገልጽ ሃይማኖታዊ ጽምብል 
ይኹን፡ ኣብ ገለ ግና ምስ ግዜ ብነበርቲ 
ዝተኣታተወ እዋናዊ ጽምብል ምዃኑ 
እዩ ዝንገር። ንኣብነት፡ ኣብ ከም ብዓል 
እንግሊዝ ዝኣመሰላ ሃገራት ብተምሳል 
መስቀል ዝተሰርሐ ውዑይ ምቁር ሃንዛን 
ውድድር ብልዒ እንቋቝሖን ክተኣታቶ 
ዝጀመረ ድሕሪ 1873 ምዃኑ ይሕበር። 
በዚ መሰረት፡ መእመናን ኣብ ዝተፈላለያ 
ሃገራት ዝተፈላለየ ጽምብል ኣከባብራ 
በዓል ፋሲካ ከካይዱ ይረኣዩ። ገለ ካብቲ 
ኣገራሚ ጽምብል ኣከባብራ በዓል ፋሲካ 
እምበኣር እዚ ዝስዕብ እዩ፥
ኣብ ጥንታዊ ዘመን፥ እንግሊዛውያን 

ደቂ-ኣንስትዮ በዓል ፋሲካ ንምጽምባል 
ዝተፈልየ ነገር ይጥቀማ ነይረን። እቲ 
ጽምብል ኣብ ዓርቢ ስቕለት ዝፍልም 
ኮይኑ፡ ኣደታት ኣብዛ መዓልቲ ሕብስቲ 
ሰንኪተን የቐምጣኦ ነይረን። እቲ ሕብስቲ 
ከይተተንከፈ ወይ ከኣ ከይተቘርሰ ኣብ 
ክሽነ ብግቡእ ከም ዝንጥልጠል ይግበር። 
ከምዚ ኢሉ ከኣ ንዓመት ምሉእ ይጸንሕ። 
ድሕሪ ዓመት ልክዕ ኣብታ ዝተሰንከተትላ 
መዓልቲ ዓርቢ ስቕለት ድማ፡ ካብቲ 
ዝተቐመጠሉ ስፍራ ብምውጻእ 

ነዚ ዝተዓዘቡ ነበርቲ ከኣ፡ ካብቲ ኣብታ 
መዓልቲ ክወርድ ዝኽእል ገበናዊ 
ተግባራት ንምድሓን፡ ኣብ ፈቐዶ ጎቦታት 
ምስ ስድራ-ቤቶም ተዓቝቦም ይቕንዩ። 
ነቲ ድሕሪ ምውጻኦም ኣብ በዓል ፋሲካ 
ዝፍጸም ገበናዊ ተግባራት ንምፍላጥ 
ድማ፡ ኣብ ተርባጽ ክቕንዩ ከምዝረኣዩ 
ይሕበር። ኣብዛ ዕለት፡ ተርእዮ ገበን  ምስ 
ጽጋብ ምትእስሳር ከይሃለዎ ከምዘይተርፍ 
እዩ ዝጥቀስ። እዚ ኩነታት’ዚ መበገሲኡ 
ካብታ ኣብ 1923 ዝተደርሰት ገበናዊ 
ትሕዝቶ ዘለዋ ልብ-ወለዳዊት መጽሓፍ 
ከይኮነ ከም ዘይተርፍ እዩ ዝሕመ። 
ብሰሪ’ዚ ተርእዮ ድማ፡ ዝበዝሑ 
ኖርወጃውያን ንበዓል ፋሲካ ካብዚ 
እምነት’ዚ ብምብጋስ ኣብ ፈቐዶ ጎቦታት 
ምስ ስድራ-ቤቶም ኰይኖም ናይ ምሕላፍ 
ልምዲ ከተኣታትዉ ዘኽኣሎም ኩነት’ዩ 
ተባሂሉ ክጥቀስ ይስማዕ። እንተዀነ፡ እዚ 
ተርእዮ’ዚ ምስ ገበናዊ ፍጻመ ዘይኮነስ፡ 
ዜጋታት ብሕቱው ሃዋሁው ንምርካብ 
ኣብ ጎቦታት ከሕልፍዎ ከም ዝመርጹ 
ብዙሓት ይምጉቱ። 
  ፍሊፕናውያን እውን ኣብ በዓል 

ፋሲካ ፍልይ ዝበለ ጽምብል ካብ 
ዘካይዱ ኣመንቲ ክርስትና እዮም። ኣብ 
መዓልቲ ሰንበት፡ መእመናን ናይ ነፍሲ-
ወከፍ ዓዲ ኣብ ዝተረኸብሉ ሃዋሁው 
ጽምብል ስቕለትን መግረፍቲን የካይዱ። 
እቲ ጽምብል፡ ኣብ ኩለን መእመናን 
ዝርከቡለን ዓዲታት ፍሊፕንስ ዝካየድ 
ኮይኑ፡ ኣብ ነፍሲ-ወከፍ ዓዲ ብድሌቶም 
ነቲ ስቕለትን መግረፍቲን ዝቕበሉ ሰባት 
ክርከቡ ኣለዎም። እቶም 
ነቲ ስቕለትን መግረፍቲን 
ንኽቕበሉ ድልውነቶም 
ዘርእዩ ሰባት፡ ገዛእ-ርእሶም 
ከንጽሁ ኣለዎም። እቲ 
ጽምብል ካብ ኩሉ 
ሓጥያት ዓለም ክድሕኑ 
ድሌት ብዘለዎም ሰባት 
ዝካየድ ብምዃኑ፡ ኣብቲ 

ንኣገልግሎት ድሉው ይኸውን። ሕብስቲ 
ንሓደ ዓመት ክጸንሕ ዘኽኣለ ምኽንያት 
ድማ፡ ርእሱ ዝኸኣለ ትርጉም ስለ ዘለዎ 
እዩ። ንሱ ከኣ፡ ኣብ ቀጻሊ ኣብቲ ገዛ 
ዝስንከት ሕብስቲ፡ ዓይነቱን ትሕዝቶኡን 
ከም ዘለዎ ዓቂቡ ንኽቕጽል እዩ። 
ብተወሳኺ፡ ንምሉኣት ስድራ-ቤት ካብ 
ሓደጋ ባርዕ ኣብ ምክልኻል ከምኡ’ውን 
ንዝኾነ ዓይነት መግቢ ካብ ምዕሳው 
ሓጋዚ’ዩ ተባሂሉ ይእመነሉ ስለ ዝነበረ 
እዩ።  
በዚ ምኽንያት፡ ኣብ ዝበዝሐ ከባቢታት 

እንግሊዝ ኣብ መዓልቲ ዓርቢ ዝስንከት 
ሕብስቲ ማእለያ የብሉን። እቲ ንዓመት 
ምሉእ ኣብ ክሽነ ተንጠልጢሉ ዝጸንሐ 
ሕብስቲ፡ ኣብ ምፍዋስ ዝተፈላለዩ 
ዓይነታት ሕማም ልዑል ግደ ከምዘለዎ 
እዩ ዝእመነሉ። ብፍላይ ኣዝዩ ተዳቒቑ 
ብመልክዕ ሓርጭ ምስ ማይ ተሓዊሱ 
ምስ ዝቐርብ፡ ኣብ ምፍዋስ ውጽኣት 
ቀዳማይ ሃይማኖታዊ መድሃኒት ምንባሩ 
መዛግብቲ ታሪኽ የመልክቱ።
በዓል ፋሲካ ኣብ ጥንታውያን ነበርቲ 

ኖርወይ “በዓል ወንጀል” ተባሂላ እያ 
ትጽዋዕ። በዚ መሰረት፡ ነዚ ታሪኽ’ዚ 
ምርኩስ ብምግባር፡ ኣብዛ መዓልቲ ኩለን 
መደበራት ቴለቪዥን ኖርወይ ገበን 
ሓዘል ፊልምታት ክፍንዋ ይረኣያ። 

ሕብረተ-ሰብ ነዚ ዕላማ’ዚ ክበጽሖ ንዝደሊ 
ኣማኒ ቀዳምነት ከም ዝወሃቦ ይሕበር።
ጥንታውያን ኣመንቲ ኦርቶዶክስ 

ዝኾኑ ግሪኻውያን ድማ፡ ንበዓል 
ፋሲካ ቀይሕ ዝሕብሮም ዝተለጋገቡ 
እንቋቝሖ ብምቕራብ እዮም ዘብዕልዎ። 
እቶም እንቋቝሖ ቀይሕ ሕብሪ ክልከዩ 
ዝተደለዩሉ ምኽንያት ድማ፡ ምስ 
ሃይማኖታዊ እምነት ዘመሳስል ስለ 
ዘለዎ እዩ። ልዕሊ ኹሉ ከኣ፡ እቶም 
ነሐድሕዶም ተለጋጊቦም ዝተጠንጠሉ 
እንቋቝሖ ንስቕለትን መግረፍቲን፡ ቀይሕ 
ሕብሪ ድማ ንደም ክርስቶስ ትውክልቲ 
ዝገበሩ እዮም።
በዚ መሰረት፡ ግሪኻውያን ኣብዛ መዓልቲ 

ብቐይሕ ሕብሪ ዘጌጸ እንቋቝሖ ሒዞም 
ብምምጻእ ነሐድሕዶም ሓጎሶም ክገልጹ 
ይውዕሉ። እቶም እንቋቝሖ ብሓዊ 
ዝበሰሉ ኮይኖም፡ ተሪር ሽፋን ኣለዎም። 
ኣብ ባህሊን እምነትን’ዞም ነበርቲ ምርኩስ 
ብምግባር ካብ ዝተረኽበ ኣገራሚ 
ሓበሬታ፡ “መእመናን ነበርቲ ግሪኽ ነቲ 
እንቋቝሖ ድሕሪ በዓል ፋሲካ ን40 
መዓልታት ኣብ ዝኾነ ፍርጅ ከየእተዉ 
ከጽንሕዎ ይኽእሉ። ብድሕሪ’ዚ፡ እቲ 
እንቋቝሖ ክትበልዖ ደስ ዘብል ጣዕሚ 
ክህልዎ ይኽእል። ብፍላይ ሓደ ካብ 
መራሕቲ ሃይማኖት ነቲ እንቋቝሖ ምስ 
ዝባርኾ፡ ንዓመት ዝኣክል ከይተበላሸወ 
ክጸንሕ ይኽእል” ዝብል እምነት ስለ 
ዘሎ፡ ኣብ ገለ ገለ መንበሪ ቤት እዞም 
ህዝቢ ቀይሕ ሕብሪ ዝተለኽዩ እንቑቝሖ 
ምርኣይ ልሙድ ምዃኑ ይንገር።

ኣገረምቲ ንጥፈታትን ሓቂታትን በዓል ፋሲካ
- ኣመሪካ ንበዓል ፋሲካ ዝውዕል 

ሽምዓ ንምብራህ ናይ 1.9 ቢልዮን ዶላር 
ወጻኢታት ትገርብ። እዚ ድማ ድሕሪ 
ዋዜማ ዕለተ ትንሳኤ ሙታን ካልኣይ 
ዝበዝሐ ወጻኢታት ዝግበረሉ በዓል 
ምዃኑ’ዩ። 
-  ኣብ ቤተ መንግስቲ ኣመሪካ ማለት 

ዋይት ሃውስ ንፕረዚደንትን ስድራ-
ቤቱን ዘሳተፈ ጽምብል በዓል ፋሲካ፡ ካብ 
1878 ኣትሒዙ ክካየድ ከምዝጀምረኸ 
ትፈልጡዶ? 
- ምቕባእ ስእሊታት እንቋቝሖ ኣብ 

በዓል ፋሲካ መበቆሉ ካብ ባህሊ ዩክሬን 
ዝተራዕመ ምዃኑ እዩ ዝንገረሉ። እዚ 
ናይ ዘመናት ዕድመ ኣለዎ ተባሂሉ 

ዝእመነሉ ብቕብኣ ዝተዳለወ ስእሊታት፡ 
ብዓይኒ እምነትን ባህልን ዩክሬናውያን 
ናብ ኣምላኽ ሃብትን ጥዕናን ዘተኮረ 
ጻውዒት ኣለዎ ተባሂሉ እዩ ዝእመነሉ። 
እቲ ዘገርም ግና፡ እቲ ቅብኣታት 
ብስምዒ (መመስርሒ ጥዋፍ) ዝስራሕ 
ኮይኑ፡ ካብ ሃገሮም ብመገሻ ዝተፈለዩ 
ዪክሬናውያን ክሳብ ናብ ቤቶም ዝምለሱ 
ካብ መንደቕ ክለቅቕ ቅቡል ዘይምዃኑ 
እዩ ዝንገር። 
- ብዓለም ደረጃ 60% ወለዲ 

ንደቆም ዋላ’ውን ዕድመ ብጽሕናኦም 
ኣኺሉ እንከሎ ንበዓል ፋሲካ ከምቲ 
ብህጻንነቶም ከለዉ ዘኽብርዎ ዝነበሩ 
ኣገባብ ከብዕልዎ የገድድዎም።     

- ኣብ በዓል ፋሲካ ብኣንቋቝሖ ካብ 
ዝተሰርሑ ቸኮላታት ብግዝፉ እቲ ዝዓበየ 
ቸኮላታ ክብደቱ 15,873 ፓውንድ 
ዝምዘን’ዩ። እዚ ማለት ድማ፡ ክንዲ 
ግዝፊ ሓደ እኹል ሓርማዝ ምዃኑ’ዩ።
- ጽምብል ማንቲለ ካብ’ቶም 

ንድምቀት በዓል ፋሲካ ተባሂሎም 
ዝካየዱ ንጥፈታት ሓደ እዩ። እዚ 
ንማናቲለ ኣብ ዘናቢል ኣእቲኻ ሕብሪ 
ዝተለኽየ እንቋቝሖ ኣብ ቅድሚአን 
ከምዝንስነስ ናይ ምግባር ጽምብል፡ 
ዘመሓላልፎ ሃይማኖታዊ መልእኽቲ’ኳ 
እንተዘይሃለዎ፡ ኣብ ዝበዝሓ ኣመንቲ 
ክርስትና ዝኾና ሃገራት ብብዝሒ ከም 
ዝጽምበልን ካብ ኣረማውያን ዝተወርሰ 
ምዃኑን ይእመነሉ። እዚ ድማ፡ ክርስትና 
ናብ መላእ ኤውሮጳ ምስ ኣስፋሕፍሐ 
ምስ ባህልን ልምድን ኣረማውያን 
ክተሓዋወስ ዕድል ስለዝተኸፈተ እዩ። 
እቲ ብኣረማውያን ዝካየድ ዝነበረ 
ጽምብል ፋሲካ ድማ፡ ኣዝዩ መሳጥን 
ማራኽን ትርኢት ዝነበሮ ብምንባሩ፡ 
ክርዕምዎ ከም ዝተገደዱ ይንገር። በዚ 
መሰረት፡ ጽምብል ማንቲለ ዋላ’ኳ ብንጹር 
ዘመሓላልፎ ሃይማኖታዊ መልእኽቲ 
ኣይሃልዎ፡ ንህጻናት ግና ሓደ ካብ 
ተፈታዊ ጽምብል ክኸውን ብምኽኣሉ፡ 
ብምዕሩግ ኣገባብ ክጽምበልን ብሰፊሑ 
ክተኣታቶን ከምዝጀመረ ይፍለጥ።

ከምዚ’ውን ኣሎ
ውድድር ኣጣልውድድር ኣጣል 
 ኣብ ዝበዝሓ ሃገራት ኤውሮጳ፡ 

ብምኽንያት በዓል ፋሲካ ዝተፈላለየ 
ዓይነታት ጽምብል ክካየድ ይርአ እዩ። 
ሓደ ካብቲ ኣገራሚ ንጥፈታት ናይዚ 
በዓል እምበኣር፡ ኣብ ዞባ ካሪብያን እትርከብ 
ቶባጎ ዝተባህለት ቁሸት ዓመታዊ ዝካየድ 
ውድድር ጉያ ኣጣል እዩ። እቲ ድሕሪ 
ክልተ መዓልቲ በዓል ፋሲካ ዝካየድ 
ውድድር፡ ብቝጽሪ ብዙሓት ተሳተፍቲ 
ዘአንግድ እዩ። ነፍሲ-ወከፍ ተወዳዳሪ 
ነታ ዝፈትዋ ጤል ሒዙ ብምምጻእ፡ ኣብ 
መድረኽ ቅሩብ ይኸውን። ድሕሪ’ዚ፡ 
ናይ ተበገስ ፊስካ ምስ ተነፍሐት፡ 
ዋናታት ንኣጣሎም ብገመድ እናሰሓቡ 

ልክዕ ከም ፈረስ ከጋልቡወን ይጅምሩ። 
እቲ ኣዝዩ ዘገርም፡ እተን ኣጣል ድምጺ 
ፊስካን መዛዘሚ ቦታን ዝተረድኣኦ ክመስላ 
ብዘይ ዝኾነ ጸገም ክሳብ መወዳእታ እቲ 
ውድድር ክጋልባ ዝረኣያ ምዃነን እዩ።
እዚ ውድድር ካብታ ጠለ-በጊዕ 

ብምፍራይ ኣብ ቁጠባ እቲ ከባቢ ልዑል 
ኣበርክቶ ዝነበራ ደሴት ዝተራዕመ ምዃኑ 
እዩ ዝእመን። እዚ ውድድር፡ ንተዓዋታይ 
ንኽብሪ’ዚ ጽምብል ተባሂሉ ኣብ 
ዝተዳለወ መግቢ ብቐዳምነት ንኽቋደስ 
ዕድል ዘውህብ ኮይኑ፡ እታ ዕውትቲ ጤል 
ከኣ ከከም ኣድላይነቱ ብጨረታ ክትሽየጥ 
ወይ’ውን ምስቲ ዋና ክትጸንሕ ናይ 
ምድላይ መሰል ዘማልአ ሕጊታት ኣለዎ።

VACANCY 
ANNOUNCEMENT

Bisha Mining Share Company is inviting applicants for the 
following position for Bisha site project.

1. Position: Planning Engineering & Reliability Superin-
tendent

Department: Process Plant
Number required: One (01)

 Primary Purpose
•	 Equipment strategy development
•	 Life cycle cost analysis and equipment replacement strategies
•	 Reliability improvement
•	 Short, medium, and long-term planning of all materials and 

resources
•	 Budget development and cost forecasts. 
•	

ESSENTIAL FUNCTIONS

•	 Developing detailed maintenance plan for maintenance strategy
•	 Developing maintenance procedures and create PM on CMMS.
•	 Manage the RCM, CBM and engineering facets.
•	 Managing Maintenance resources “Contractors, parts, tools and 

manpower”
TASK DESCRIPTION Expanded TO CORE PERFORMANCE 
AREAS 

•	 Develop whole of life equipment strategies
•	 Develop life cycle cost models for critical assets and critical fleet 

types
•	 Improve equipment reliability
•	 Develop detailed scopes of work for future planned work 

schedules that improves resource effectiveness and reduces risk
•	 Develop short, medium, and long-term integrated maintenance 

schedules of work that optimizes equipment downtime and 
resource utilization

•	 Develop Master Data for new and existing equipment
•	 Develop the skills and competencies of the work team members
•	 Develop cost and availability budgets and forecasts in conjunction 

with Execution teams
•	 Develop and deploy health, safety, and environment improvement 

plans
•	 Deploy Management of Change processes
•	 Financial
•	 Employee Development
•	 Work Management Processes
•	 Reporting
•	 Health, Safety and Environment
•	

UNIQUE REQUIREMENTS/OTHER INFORMATION
•	 Candidate must be physically and medically fit.
•	 Effective communication skills.
•	 Strategic planning & scheduling.
•	 Excellent interpersonal skills, initiative, efficient and ability 

to work in a multi-cultural, multi-ethnic environment with 
sensitivity and respect for diversity.

•	 Ability to establish priorities and to plan, co-ordinate and monitor 
own work.

Qualifications: Knowledge and Experience

o Diploma/Degree in 
Mechanical or Electrical 
Engineering is an advantage

o Minimum Education: 
Tech/Vocational Cert/
Apprenticeship or Secondary 
School Education, followed 
by additional Mechanical 
Trade Training with significant 
experience in the mechanical 
engineering discipline.

o 15 Years experience in Mining 
environment

o 5 Years Mechanical/Electrical 
maintenance experience

o Demonstrated experience in large multi 
pit operations utilizing large-scale 
mining and processing equipment

o Demonstrated experience in improving 
reliability, maintenance planning, 
materials management, budgeting, and 
long-term asset integrity management

o Demonstrated experience in leading 
teams of people and leading by exam

o Competent in equipment strategy 
development and improvement using 
RCM methods, life cycle costing, 
root cause analysis (RCA) and defect 
elimination processes

o Competent in asset management, long 
term maintenance planning, shutdown 
management and budget development 
and cost forecasting

o Demonstrated application of 
continuous improvement ideas

o Demonstrated ability to lead a team 
safely and improve team safety 
awareness

Technical Skills Behavioral Skills
o Computer Literacy (CMMS, 

MS Office – Intermediate, 
In-house software), Time 
Management, Mechanical/
Electrical skill, Project 
Management, Risk 
Assessment, Logical Thinker,  
Project Management, Medium 
level competency in budgeting 
tools

o Communication (English, Local 
language advantage), Innovative, 
Efficiency, Cultural Diversity 
sensitivity, Accountability, Team 
player, Working under pressure, Good 
interpersonal relationship

2. Position: Chief Metallurgist

Department: Process Plant
Number required: One (01)

 Primary Purpose
•	 The Chief Metallurgist will be responsible for overseeing all aspects 

of metallurgical operations within the organization.
•	 The role requires extensive knowledge of metallurgical processes, 

materials science, and mineral processing techniques. The 
incumbent will lead a team of metallurgical professionals, manage 
metallurgical testing and analysis, and collaborate with cross-
functional teams to optimize production processes and ensure 
the highest standards of quality and efficiency. Commitment to 
Nationalization which requires mentoring and development of 
Eritrean National Metallurgists.

ESSENTIAL FUNCTIONS
•	 The Chief Metallurgist reports directly to the site Process Plant 

Manager in all aspects of Process Plant operations, cost control, 
research, projects, process control, metallurgical accounting and 
metallurgy.

TASK DESCRIPTION Expanded TO CORE PERFORMANCE AREAS 
•	 Regulatory Compliance and Safety
•	 Planning
•	 Implementation of the Plan
•	 Process Optimization
•	 Quality Assurance and Control
•	 Technical Expertise
•	 Project Management and Decision-Making
•	 Reporting and Data controlling
•	 Leadership and Management continued on page 6 

continued from page 5
UNIQUE REQUIREMENTS / OTHER INFORMATION

•	 Candidate must be physically and medically fit. 
Qualifications: Knowledge and Experience
o Bachelor’s degree in Mineral 

Processing, Chemical Engineering, 
Metallurgical Engineering, 
Materials Science, or a related 
field is desirable. Advanced degree 
(Master’s or Ph.D.) preferred.

o Membership of a recognised 
international Processing 
or Chemical professional 
organisation.

o Proven experience in metallurgical 
operations, process optimization, 
and quality control, preferably in 
a mining or mineral processing 
environment.

o Certificate in Business 
Management is desirable.

o A minimum of 10-15 years 
of progressive experience in 
metallurgical operations, with a 
focus on base metal processing.

o 8-10 years Base Metal flotation.
o In-depth understanding of basic 

cost statements and budget 
preparation.

o In-depth understanding 
of base metal metallurgy, 
including mineral 
processing, hydrometallurgy, 
pyrometallurgy, and materials 
characterization techniques.

o Process control development 
skills

Technical Skills Behavioral Skills
o A thorough understanding of the 

principles and processes involved 
in mineral processing, including 
comminution, flotation, and other 
beneficiation techniques.

o Proficiency in designing, 
conducting, and interpreting 
metallurgical test work to optimize 
process parameters and recoveries. 
This includes knowledge of 
laboratory techniques, sample 
preparation, and analytical 
methods.

o Ability to optimize, and 
troubleshoot mineral processing 
circuits, including crushing, 
grinding, flotation, and other unit 
operations. Knowledge of process 
simulation software (e.g METSIM, 
JKSimMet,) can be valuable.

o Understanding of material 
handling systems and equipment 
used in mineral processing plants, 
such as conveyors, pumps, and 
cyclones.

o Proficiency in metallurgical 
accounting practices to accurately 
track and report the flow of 
materials and metals through the 
processing plant.

o Strong project management skills 
to lead metallurgical projects 
from conception to completion, 
including planning, budgeting, 
resource allocation, and reporting.

o Strong leadership and 
management skills, with the 
ability to motivate and develop 
teams to achieve goals and 
objectives.

o Effective communication and 
interpersonal skills, with the 
ability to collaborate and build 
relationships across departments 
and disciplines.

o Excellent problem-solving and 
analytical abilities, with a focus 
on continuous improvement and 
innovation.

o Strong leadership and 
management skills, with the 
ability to motivate and develop 
teams to achieve goals and 
objectives.

o Ability to work towards strict 
deadlines

o High level of accuracy

1.	 Position: Senior Geologist

Department: Mining 
Number required: One (01)

Primary Purpose
•	 To plan, supervise and control grade of underground ore 

production. 
•	 Control activities at the mine, determine ore grade from draw 

points. 
•	 Minimize dilution of ore by waste and determine ore reserves and 

resources of the mine.

TASK DESCRIPTION EXPANDED TO CORE PERFORMANCE 
AREAS

•	 Determine the grade of ore produced from each draw point.
•	 Minimize dilution of ore by waste.
•	 Design and apply computer programs to prepare and maintain 

production control statistics. 
•	 Calculate manual Ore Reserves and Resources of the mine.
•	 Control the use of labor.
•	 Reporting
•	 Training
•	 Health, Safety and Environment
•	 Additional Duties

UNIQUE REQUIREMENTS / OTHER INFORMATION
•	 Previous working experience in reactive ground conditions.
•	 Requisite attributes necessary to perform the role in terms of BMSC 

core Values.
•	 He always be organized, competent, dependable and responsible.
•	 Candidate must be physically and medically fit.
Qualifications: Knowledge and Experience
o University degree in Geology is 

essential.
o Expert working knowledge of the 

mining and minerals industry. 
o Proficient in using various types of 

computer software (Word, Excel. 
PowerPoint, Outlook, AutoCAD).

o Software including: Deswik, 
Surpac, ACQ and Microsoft 
Office.

o At least 10 years practical 
mining experience.

o At least 5 years Geology 
experience in Underground 
mining.

Technical Skills Behavioral Skills
o Knowledge of precious and base 

metal assay techniques, principles 
of sampling and check assaying, 
Knowledge and understanding 
of Resource Modelling and 
Evaluation, QA/QC Principles, 
Database Management, Mine 
Financial Valuation, Geological 
Modelling, Drilling Techniques, 
Underground geology and 
structural mapping, Underground 
Grade control techniques, 
Interpretation of drill results, 
Ore blending and Mill grade 
reconciliation experience

o Time Management, 
Attention to detail, Effective 
communication Skills, 
Interpersonal Skills, Creative 
& Innovative, Leadership, 
Team Player, Decisive, 
Ability to train subordinates

General Information and other requirements:
•	 Place of Work:                Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation and 

provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card etc.).
•	 Only shortlisted applicants will be considered as potential 

candidates for an interview.
•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of publication 

in the Newspaper.
Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
ውድድራት ኵዕሶ መርበብ ሓደ ካብ 

ፍቱዋት ዓይነታት ስፖርት እዩ። ስለ ዝኾነ 
ከኣ መንእሰያት ኣብ ዝተፈላለዩ ኣጋጣሚታት 
ክሳተፉዎ ይርኣዩ። ንተዓዘብቲ’ውን ሰሓቢ 
ስለዝኾነ፡ ብተመስጦ ክትከታተሎ ዝገብር እዩ። 
ጋንታታት ዞባ ማእከልን ኣባላት ሓይልታት 
ምክልኻል ኤርትራን ኣብ ቦቸፊልያ - 

ኣስመራን ዝተፈላለዩ ሜዳታትን ዝገብርኦ 
ግጥማት ውዕዉዕ ስፖርታዊ መንፈስ 
ዝንጸባረቐሉ እዩ። 
ኣብ’ዚ ዓውዲ’ዚ ብዙሓት ተውህቦ ዘለዎም 

ስፖርታውያን ክፈርዩ ክኢሎም እዮም። 

ንሎሚ  ብውድድራት ኣብያተ ትምህርቲ 
ጀሚራ ክሳብ ሃገራዊት ጋንታ ኤርትራ 
ክትምረጽ ዝበቕዐት ገዲም ተጻዋቲት ኵዕሶ 
መርበብ ኢና ከነፋልጠኩም። 
ምሉእ ስማ ብርኽቲ ክፍለ እዩ። ኣብ ገዛ-

ከንሻ ኣስመራ ተወሊዳ ዝዓበየት ኮይና፡ 
ዝበዝሑ ፈለጥታ በታ “ባርኮ” እትብል ቅጽል 
ስማ ይጽውዕዋ። መባእታን ማእከላይን ኣብ 
ቤት ትምህርቲ ኣርባዕተ ኣስመራ፡ 2ይ ደረጃ 
ኣብ ቤት ትምህርቲ ኢሳቕ ተወልደመድህን 
(ገዛ-ኸንሻ) ተኸታቲላ።
ባርኮ፡ ሓንቲ ካብተን ምስ ጋንታታት ኣዱሊስ 

ዞባ ማእከል፡ ሓሬና ከኣ ናይ ሓይልታት 
ምክልኻል ኤርትራ ጽቡቕ ምንቅስቓስ ተርኢ 
ዝነበረት ገዲም ተጻዋቲት ኩዕሶ መርበብ እያ። 
ተመሃሪት ካልኣይ ደረጃ ቤት ትምህርቲ 

ኢሳቕ ተወልደመድህን ከላ ኣብ ውድድራት 
ጉያን ዝላን ብምውድዳር’ያ ስፖርታዊ ጉዕዞኣ 
ጀሚራ። ብፍላይ ኣብ ጉያ ኣድማዒት ስለ 

ዝነበረት፡ ኣብ ናይ 800 ሜትር ኣብ ዝተኻየደ 
ውድድር፡ 3ይ ደረጃ ክትወጽእ ክኢላ። 
ብድሕሪኡ ኣብ ከረን ናይ ዞባታት ናይ 
ኣብያተ ትምህርቲ ውድድር፡ ንዞባኣ ወኪላ 
5ይቲ ወጺኣ።
ዝያዳ ስምዒት ምጽዋት ኵዕሶ መርበብ 

ክሓድራ ዝኽኣለ ከኣ ተመሃሪት 2ይ ደረጃ 
ቤ/ት ትምህርቲ ኢሳቕ ተወልደመድህን ኣብ 
ዝነበረትሉ እዋን፡ ተመሃሮ ህልኽ ዝመልኦ 
ውድድራት ከካይዳ ከለዋ፡ ብዙሓት ተመሃሮ 
ከቢቦም ደገፍ ይገብሩለን ኣብ ዝነበሩሉ እዩ። 
ነታ ቤት ትምህርቲ  ወኪላ ድማ ሓያሎ 
ውድድራት ኣካይዳን ዘይንዓቑ ዓወታት’ውን 
ክትጐናጸፍ በቒዓን እያ።
 ፈለማ ፍቕሪ ምጽዋት ኵዕሶ መርበብ 

ክሓድራ ዝኽኣለ፡ ስምረት የውሃንስን ብስራት 
ኣስፍሃን ብዝተባህላ ተጻወትቲ ኣዱሊስ ዝነበራ 
መሓዙታ እዩ። ንዕአን ቀጻሊ ትዕዘበንን 
ክእለተን ይማርኻን ስለ ዝነበረ ከምአን 
ተወዳዳሪት ክትከውን ቅዱስ ቅንኢ ይሓድራ 
ነበረ። ነቲ ጽቡቕ ኣንፈት ሒዛትሉ ዝነበረት 
ጉያ ገዲፋ ኸኣ ኣብ ኵዕሶ መርበብ ምጽዋት 
ኣድሃበት። 
ኣብ 1995/96 ናብ’ታ ኣብ ቀዳማይ 

ዲቪዥን ዓባይ ጋንታ ዝነበረት ኣዱሊስ 

ክትጽንበር ግዜ ኣይወሰደትን። በቲ ኣብ’ቲ 
እዋን ህቡብ ተጻዋታይ ብድሕሪኡ ከኣ ብሉጽ 
ኣሰልጣኒ ዝነበረ ነፍስሄር ስዩም የውሃንስ 
(ማስተር) እናሰልጠነት ከኣ ኣብ’ታ ጋንታ 
ቀጸለት። ቅልጡፍ ምዕባለ ናይ ብቕዓት 
ዝርኣዩላ ኣሰልጠንታ ድማ ሞራል እናሃቡ 
የሰልፍዋ ነበሩ።  
ንኣብነት ኣብ 1997/98 ኣዱሊስ ሻምፕዮን 

ዞባ ማእከል ክትከውን ከላ ኣበርክቶ ባርኮ 
ልዑል ነበረ።  ኣብ’ቲ እዋን’ቲ፡ ደቂ ገዛውታ 
ኣብ ሜዳ ቦቸፊልያ ተረኺቦም ዝገብሩላ ዝነበሩ 
ውዕዉዕ ደገፍ ካብ ኣእምሮኣ ዘይሃስስ እዩ። 
ቀንዲ መተሃላልኽቲ ጋንታ ኣዱሊስ 

ከም በዓል ሃማደኤን ኢንሹራንስን ዝበሃላ 
ጋንታታት እየን ነይረን። ተጻወትቲ ጋንታ 
ኣዱሊስ ብዝተፈላለዩ ኣጋጣሚታት ኣብ 
ዝካየዱ ዝነበሩ ውድድራት ዓወት ልማደን’ዩ 
ነይሩ። እቲ ምኽንያት ከኣ ኣብ ነንሕድሕደን 

ዝነበረ ስኒት፡ ጽፉፍ ምሕደራ፡ ኣቕርቦት 
ናይ መግብን ዕጥቅን ናይ’ታ ጋንታ ምሉእ 
ስለዝነበረ ተወሳኺ ሓይሊ ይህበን  ምንባሩ 
ትዛረብ።
“ኣብ ዝወከለታ ጋንታ ቀዳመይቲ 

ተሰላፊት ኣብ ርእሲ ምንባራ፡ ዝተሰረበት 
ወይ’ውን ብስፓይከር ዝተሃርመት ኵዕሶ፡ 
መሬት ከይጠዓመት ንቕድሚት ተወርዊራ 
ኣብ ምምላስ ጽቡቕ ብልጫ ነይሩዋ። ኣብ 
ኣእጋራን ኣእዳዋን ዘሎ ልሕጻጽን በሰላታትን 
ድማ ኣብ መሬት እናወደቐት ብድፍረት 
ትጻወት ምንባራ ዝምስክር’ዩ። ብዘይካ’ዚ፡ ደቂ 
ጋንታኣ ኣብ ምውህሃድን ብሓቦ ንማሊያኣ 
ምጽዋትን ካብ’ቲ እትልለየሉ ዝነበረት’ያ” 
ይብል ብቐረባ ዝከታተላ ዝነበረ ዮናስ ሃይለ 
(ፒፖ)።
ቮሊቮል ምጽዋት፡ ፈለማ ተውህቦን ድሌትን 

ክህልወካ ኣለዎ፡፡ ብድሕሪኡ ብልምምድን 
ጻዕርን ብቕዓትካ ምምሕያሽ የድሊ። ባርኮ  
ክቱር ፍቕሪ እቲ ዓውዲ ስለ ዝነበራ ኣብ 
እተካይዶም ውድድራት ስዕረት ፍጹም 
ዘይትቕበል ተጻዋቲት’ያ ነይራ። ብሕርቃን 
ዝኣክል ክሳብ ሃለዋታ ኣጥፊኣ ንሆስፒታል 
ትውሰደሉ እዋናት ከም ዝነበረ ኣይሓብአትን።
ውድድር ወይ’ውን ልምምድ ኣብ ዝህልዋ 
እዋን ዘለዋ ስራሕ ናይ ገዛን ካልእ ንጥፈታትን 
ኣወንዚፋ፡ ሃማን ቀልባን ናብቲ ዝህልዋ 
ውድድር ትገብር፡፡ ክእለታ ብልምምድ ተዕቢ፡
፡ የዐውተና’ዩ ዝበለቶ መንገዲ ንደቂ ጋንትኣ 
ተማኽር።
ኣብ 1998 ሃገራዊ ግቡኣ ክትፍጽም ምስ 

ኣባላት 8ይ ዙርያ ሃገራዊ ኣገልግሎት ናብ 
መደበር ታዕሊም ሳዋ ዝወረደት ብርኽቲ፡ 
ኣብ ሳዋ’ውን ንዝተመደበቶ ብርጌድን ክፍለ-
ሰራዊትን ብብቕዓት ተጻዊታ እያ። 
ናይ ታዕሊም ግዜኣ ምስ ዛዘመት ኣብ ክፍለ-

ሰራዊት 26 ተመደበት። ሓደ እዋን ምስ 
ዝነበራ ብቕዓት ናይ ኣጸዋውታ፡ ብደረጃ ክፍለ-
ሰራዊታት ኣብ ዝካየዱ ዝነበሩ ውድድራት 
ኵዕሶ መርበብ፡ ምስ ናይ ደቂ ተባዕትዮ ጋንታ  
ክትጻወት ተመርጸት። ኣብ ድሕሪት(ሊብሮ) 
ኮይና መሳጢ ጸወታ እናርኣየት፡ ንደቂ ጋንትኣ 
ሞራል እናስነቐት ከኣ ኣሃዱኣ 3ይ ደረጃ ሒዛ 
ክትዛዝም ልዑል ኣበርክቶ ነበራ። 
ከም ዳኛ ኮይና ነቲ ናይ ሰራዊት ውድድራት 

ብብቕዓት ትኣልለየሉ እዋናት’ውን ነይሩ እዩ። 
በቲ ኹሉ ዝገበረቶ ኣበርክቶ ድማ ኣብነታዊት 
ስፖርተኛ ተባሂላ ካብ ኢድ ጠቕላሊ ሓለቓ 
ስታፍ ሓይልታት ምክልኻል ኤርትራ ጀነራል 
ፍሊጶስ ወልደየውሃንስ ናይ መተባብዒ 
ሽልማት ተቐቢላ እያ።
ብድሕሪ’ዚ፡ ካብ 2000 ክሳብ 2003 ኣብ 

ዝነበሩ ዓመታት፡ ምስ ጋንታ ሓሬና ኮይና ኣብ 
ውድድራት ሓይልታት ምክልኻል ዝተፈላለዩ 
ውድድራት ኣካየደት። ሓሬና ኣብ 2001፡ 
2002፡ 2003 ኣከታቲላ ኣኽሊል ዓወት 
ክትደፍእ ከላ ተራ ባርኮ ኣቃሊልካ ዝርአ 
ኣይነበረን። ብውልቃ’ውን ብልጽቲ ተጻዋቲት 

ተባሂላ ዝተሸለመትሉ እዋናት ውሑድ 
ኣይነበረን።
ብፍላይ ሓደ እዋን ኣብ ደቀምሓረ ንምሩጻት 

ተጻወትቲ ዞባ ማእከል ዓዲመን ኣብ ዘካየድኦ 
ግጥም፡ ድሕሪ ምዕዋተን ዝነበረ ናይ ሓጎስ 
ሃዋሁን ናይ ሓለፍተን ምትብባዕን ዘይትርስዖ 
እዩ።  
 ስፖርታዊ ኣጋጣሚታት፦ ስፖርታዊ ኣጋጣሚታት፦

ብርኽቲ፡ ማዕረ ማዕረ ናይ ሰራዊት 
ውድድራት ናብ ጋንትኣ ኣዱሊስ 
ተመሊሳ’ውን ዘድሊ ሓገዝ ኣብ ምግባር 
ትነጥፍ ነበረት።
ሓደ እዋን ምስ’ታ ናይ ኣሃዱኣ ጋንታ ናብ 

ባጽዕ ገሸት። ናይ ዞባ ማእከል ጋንታኣ ኣዱሊስ 
ከኣ መዛዘሚ ውድድር ሻምፕዮን ኣብ 
ቦቾፊልያ-ኣስመራ ውድድር ተካይድ ነበረት። 
ኣካየድቲ ጋንታ ኣዱሊስ ብዘይ ባርኮ 

ከምዘይዕወቱ ተረድኡ። ኣምሊቖም ናብ 
ኣስመራ ከምጽኡዋ’ሞ ጸወታኣ ውድእ ምስ 
ኣበለት ከኣ ከይተራእዩ ክመልሱዋ ወሰኑ። 
ብዘይ ኣፍልጦ ሓለፍታ ካብ ባጽዕ ናብ 
ኣስመራ ብሕቡእ ኣምጺኦም ጸወታኣ ከም 
እተካይድ ድማ ገበሩ። 
ንሳ’ውን ኣይሓመቐትን መሳጢ ጸወታ 

ብምርኣይ ንኣዱሊስ  ጽዋእ ሻምፕዮን 
ከተልዕል ተራኣ ተጻወተት። ብድሕሪኡ 
ሓመዳ ከይነገፈት ንባጽዕ ተመልሰት። ሓለፍታ 
ፈሊጦም ስለ ዝጸንሑ፡ “እንቋዕ ጥራይ 
ተዓወትኩ’ምበር፡ ድሌትኩም ቅጽዑኒ” ከም 
ዝበለቶም፡ “ጽቡቕ ተጻዊትኪን ተዓዊትኪን 
ስለዝተመለስኪ መቕጻዕትኺ ሓዲግናዮ ኣለና” 
ከም ዝበልዋን፡ እንደገና ምስ ሓሬና ኮይና ምስ 
ተዓወተት ድርብ ሓጎስ ከም ዝኾነላን ተዕልል። 
ባርኮ ምስ ሃገራዊት ጋንታ
ባርኮ፡ ሓንቲ ካብተን ኣብ 2005 ምስ ምርጽቲ 

ሃገራዊት ጋንታ ኵዕሶ መርበብ  ደቂ ኣንስትዮ 
ኤርትራ ኮይነን ናብ ኬንያ ዝገሻ 12 ምሩጻት 
ተጻወትቲ ነበረት። ኣብ ኬንያ ኣብ ዘካየድኦ 
ውድድራት፡ መጋጥምተን ኣፍሪቃውያን 
ብኣካላዊ ቊመናን ተመኲሮን ክበልጽአን 
ከም ዝኸኣላ ጠቒሳ፡ ተመክሮን ትምህርቲን 
ቀሲመን ከም ዝተመልሳ ትገልጽ። 
ባርኮ ኣብ ዳንነትባርኮ ኣብ ዳንነት
ኣብ 2005 ምጽዋት ኵዕሶ መርበብ ዘቋረጸት 

ባርኮ፡ ብዘዋህለለቶ ተመክሮ ከም ዳኛ ኮይና 
ክትቅጽል ብኣካየድቲ ኮሜቴ ውድድራት 
ሓይልታት ምክልኻል ምስ ተነግራ፡ 
ኣይተማትአትን። ብርእሰ ተእማንነት ፍቓደኛ 
ኮነት። 
ናይ ዳንነት ዝተፈላለዩ ኮርሳት ብምውሳድ፡ 

ካብ 2006 ክሳብ 2009 ነቶም ሓያል 
ምትህልላኽ እናተንጸባረቖም ኣብ ከተማታት 
ደቀምሓረን ከረንን ዝሰላሰሉ ዝነበሩ 
ውድድራት ሓይልታት ምክልኻል፡ ብብቕዓት 
ትዳኒ ነበረት። ከም ጓል ኣንስተይቲ ዳኛ 
ብኣካየድቲን ደገፍትን ዝግበረላ ዝነበረ 

ምሕብሓብን እትረኽቦ ዝነበረት ክብርን ከኣ 
ልዑል ነይሩ።
ባርኮ ኣብ 2009 እያ ኣብ’ዚ እዋን ተጻዋታይ 

ጋንታ ኵዕሶ መርበብ ኢራብ ምስ ዘሎ 
ዓወት ተስፋሚካኤል ቃል ኪዳን ኣሲራ። 3 
ቈልዑ ከኣ ወሊዶም። በዓል ቤታ ዝገብረላ 
ምትሕብባርን ምድግጋፍን፡ ብሉጽ ናይ 
ስፖርት ዘበን ከተሕልፍ ሓጊዙዋ  እዩ። 
እታ 14 ዓመት ዝገበረት ሱፉና ዓወት 

ዝተባህለት ጓላ’ውን ተውህቦ ናይ ምጉያይ 
ኣለዋ። ኣብ ውድድራት ጉያ ኣብያተ 
ትምህርቲ ተሳቲፋ ትዕወትን ሽልማት ትቕበልን 
እያ። ንፍዕቲ ተወዳዳሪት ኮይና ስማን ስም 
ሃገራን ንኸተጸውዕ ድማ ነቲ ተውህቦኣ 
ብዕትበት ክትሕዞ ከም ዝመኽሩዋ ተረድእ። 
ብርኽቲ ( ባርኮ) ድሕሪ ሓዳር ምግባራ’ውን 

ምስ ገዳይም ተጻወትቲ ኵዕሶ መርበብ ምስ 
ዝኾና ብጾታ ብምጽንባር ካብ’ቲ ትፈትዎ 
ዓውዲ ኣይተፈልየትን። ማሕበር ጋንታ 
ገዳይም ተጻወትቲ ብምምስራት፡ ብኣላይነት 
ምምሕዳር ጸጸራት ብዙሕ ውድድራት 
ኣካይደንን ዓወታት ተጐናጺፈንን’ እየን። 
ከም በዓል ማርታ ተወልደ፡ ምልእተ ( ሚለ)፡ 
ሸዊት፡ ቡቹ፡ ሓያትን ሃናን ዝኣመሰላ ገዳይም 
ተጻወትቲ ብተመስጦ ናይ ቅድም ጸወታታት 
እናዘከራ ልምምድን ውድድራትን የካይዳ።
ንኣብነት ንዝኽሪ ገዲም ተጻዋታይ ኵዕሶ 

መርበብ ነፍስሄር ሳምራዊ (ወዲ ጆሜትራ) 
ኣብ ዝተኻየዱ ውድድራት ተሳቲፈን 
ዋንጫ ምዕታረን ይፍለጥ። ብዘይካ’ዚ፡ ኩለን 
ተራኺበን ንዕብየት ኲዕሶ መርበብ እሂን ምሂን 
ይበሃላ፡፡ 
ካብ ስፖርት፡ ጥዕና፡ ኣኽብሮት ሰባትን 

ሕጉስ ምዃንን ከም ዝኸሰበት እትጠቅስ 
ባርኮ፡ ብፍላይ ኣብ ውድድራት ሓይልታት 
ምክልኻል ክካየዱ ከለዉ ዘሎ ውዕዉዕ ደገፍ 
ናይ ሰራዊት፡ “ተናፋቕን ተዘካርን’ዩ” ብምባል 
ትገልጾ። ከምኡ’ውን ኣብ ቦቸፊልያ- ኣስመራ፡ 
ውድድራት ሰዓት 2፡00 ዝጅምር ከሎ፡ ፋዱስ 
ብተዓዘብቲ መሊኡ ክጸንሐን ከሎ፡ ዝያዳ 
ፍናንን ሓጎስን ይስምዐን ምንባሩ ከይጠቐሰት 
ኣይሓለፈትን።፡
ንኣሰልጣኒ ስዩም ማስተር፡ ብዝኽተሎ ዝነበረ 

ቅዲ ተድንቕ፡፡ ሓማታን ወላዲታን ብዝገብራላ 
ዝነበራ ኩለንትናዊ ምትሕግጋዝ ከኣ ተመስግን። 
ብርኽቲ፡ ኣብ’ዚ እዋን ካብ ስፖርት ዓለም 
ውጽእ ኢላ ናብራኣ ብዝተፈላለዩ ንጥፈታት 
ኣብ ምምራሕ ትርከብ። 

                      መድሃኔ ኤርሚያስመድሃኔ ኤርሚያስ

“ ውድድራት ሓይልታት ምክልኻል ተናፋቕን ተዘካርን’ዩ”
ገዲም ተጻወቲት ኵዕሶ መርበብ ብርኽቲ ክፍለ (ባርኮ)



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርነት ቁ.93 - 95፡ ጥቓ መገዲ ኣየር ኤርትራ
ጎደና ኪልዓውታ ቁ.57 ኣኽርያ ከባቢ እንዳ ዓሊ በኺት

ከባቢ ፊያትታሌሮ ፊት ቶታል መዐደሊ ነዳዲ

120491
07157709
07147264

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ቤት መሸጣ መድሃኒት ኣስመራ
ፋርማሲ ኣሽፋእ
ፋርማሲ በራኺ

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን

ዘይስሩዕ ሰዓታት ስራሕ ንጥዕና ጐዳኢ ምዃኑ ተሓቢሩ
ብተመራመርቲ ዩኒቨርሲቲ ኒው-ዮርክ 

ኣብ ዝተኻየደ መጽናዕቲ፡ ካብ ዕድመ 
20ታት ኣትሒዞም ዘይስሩዕ ሰዓታት ኣብ 
ዘለዎ ስራሕ ዝተጸምዱ ሰባት፡ ኣብ ማእከላይ 
ዕድመ ምስ በጽሑ፡ ብስእነት ድቃስ፡ ወጥሪ 
ኣእምሮን ጸገማት ጥዕናን ከምዝሳቐዩ 
ተሓቢሩ። 
ምምዝባል ሰዓታት ስራሕ፡ ምስ ምዕባለ 

እናተጋነነ ዝመጸ ልሙድ ተርእዮ እዩ። 
እዚ መጽናዕቲ ን7 ሽሕ ሰባት ዘሳተፈ ኮይኑ 
ን30 ዓመታት እዩ ተሰላሲሉ። እቶም ካብ 
ዕድመ 20ታት ኣትሒዞም ዘይርጉእ ናይ 

ስራሕ ሰዓታት ዘለዎም ሰባት ምስ’ቶም ኣብ 
ተመሳሳሊ ዕድመ ዝርከቡ ስሩዕ ናይ ስራሕ 
ሰዓታት ዝነበሮም ሰባት ክነጻጸሩ ከለዉ ከኣ፡ 
ኣብ ማእከላይ ዕድመ ምስ በጽሑ ዝተፈላለዩ 
ጸገማት ጥዕናን ጭንቀትን ከማዕብሉ ዘለዎም 
ተኽእሎ ብመጠኑ ዝለዓለ ምዃኑ፡ ኣብቲ 
ዝተረኽበ ውጽኢት ተነጺሩ።
ስሩዕ ሰዓታት ስራሕ ዘይብሎም ዝበሃሉ፡ 

እቶም ካብ’ቲ ንቡር ሰዓታት ስራሕ ማለት 
ካብ ሰዓት 9 ናይ ንግሆ ክሳብ 5 ናይ ምሸት 
ኣብ ዘሎ ግዜ ዘይሰርሑ እዮም። እዞም ሰባት 
እዚኣቶም፡ ብሰንኪ ዘይስሩዕ ሰዓታት ስራሕ፡ 

ናይ ድቃስን መግብን ሰዓታቶም ክመዛበል 
እዩ ዝርአ። እዚ ምምዝባል ናይ ሰዓታት ከኣ 
ንውሽጣዊ ስርዓተ ሰዓት ኣካላት (circadian 
rhythm) ኣመዛቢሉ ኣብ ዝተናውሐ እዋን 
ንሕማም ከምዘቃልዖም እዩ ዝፍለጥ። 
እቶም ተመራመርቲ ኣብ መወዳእታ፡ 

ዘይስሩዕ ሰዓታት ስራሕ ዝኽተል ሰብ፡ 
ነቶም ምስ ዕድመ ዝስዕቡ ሕማማት 
ብእዋኑ ንምውጋድ፡ ብዝተኻእለ መጠን 
እኹል ድቃስ ክረክብ፡ ዝተመጣጠነ መግቢ 
ክምገብን ኣካላዊ ምንቅስቓስ ከካይድን 
መኺሮም።

ጥዑይ ቅዲ መነባብሮ፡ ኣብ ምንዋሕ ዕድመ ተራ ከምዘለዎ ተረጋጊጹ
ጥዕና ዘለዎ ቅዲ መነባብሮ ምምራሕ፡ 

ንኣድማዕነት እቶም ዕድመ ዘሕጽሩ ጂናት 
ብ60 ሚእታዊት ከምዘጉድሎ ኣብ ቻይና 
ኣብ ዝተኻየደ መጽናዕቲ ተሓቢሩ። 
ተወርሶ (ጂን)፡ ንእትነብሮ ንውሓት 

ዕድመን ህላውነት ሕዱራት ሕማማትን 
ካብ ዝጸልዉ ረቛሒታት ሓደ እዩ። 
ጥዕና ዘይህብ ቅዲ መነባብሮ ምምራሕ 
ከኣ፡ ዓይነት ኣብ ኣካላት ዝርከቡ ጂናት 

ብዘየገድስ፡ ንሞት ብ78 ሚእታዊት ኣብ 
ዘይእዋኑ ከምዘቀላጥፎ’ዩ ብኣካየድቲ 
ናይ’ዚ መጽናዕቲ ዝግለጽ ዘሎ። 
እዚ መጽናዕቲ ልዕሊ 350 ሽሕ ሰባት 

ዘሳተፈን 13 ዓመታት ዝወሰደን እዩ 
ነይሩ። ነዊሕ ዕምሪ ንኽትጸንሕ ዝሕግዙ 
ጂናት፡ ካብ’ቶም ሓጺር ዕምሪ ንክትነብር 
ዘገድዱ ጂናት፡ ንተኽእሎ ሞት ብ21 
ሚእታዊት ከምዘደናጕይዎ ከኣ እቶም 

ተመራመርቲ 
ወ ሲ ኾ ም 
ኣነጺሮም። 
ን ሳ ቶ ም 

ኣ ስ ዒ ቦ ም ፡ 
ጥዕና ዘይህብ 
ቅዲ መነባብሮ 
ዝ መ ር ሑ 
ሰባት፡ ካብ’ቶም 
ጥዑይ ዓይነት 
መ ነ ባ ብ ሮ 

ዘለዎም ሰባት፡ ኣብ ኣካላቶም ዝርከቡ 
ዓይነት ጂናት ብዘየገድስ፡ ሓጺር ዕድመ 
ክነብሩ ዘለዎም ተኽእሎ ብ78 ሚእታዊት 
ዝለዓለ ከምዝኾነ ትዕዝብቶም ገሊጾም። 
ሓጺር ዕምሪ ክህሉው ዘገድዱ ጂናት 
ዘለዎም ሰባት፡ ዘይጥዑይ ቅዲ መነባብሮ 
ምስ ዝመርሑ፡ መኽዘን ሕማማት 
ኮይኖም ቀልጢፎም ከምዝሞቱ ድማ 
እቶም ተመራመርቲ ኣረዲኦም።
ጥዑይ ቅዲ መነባብሮ ምምራሕ ከም 

ሽጋራ ዘይምትካኽ፡ እኹል ድቃስ ለይቲ 
ምርካብ፡ ኣካላዊ ምንቅስቓስ ምዝውታር፡ 
መኣዛውያን መግብታት ምምጋብን 
ዘጠቓለለ እዩ። እዞም ልምድታት 
እዚኣቶም፡ ነቲ ብጂናት ክስዕብ ዝኽእል 
ምሕጻር ዕምሪ ስዒሮም ነዊሕ ዕድመ 
ክትነብር ዘኽእሉ ሃነጽቲ ሜላ ኣነባብራ 
ስለዝኾኑ ዝኾነ ሰብ ከዘውትሮም 
እቶም ተመራመርቲ ኣብ መወዳእታ 
ኣዘኻኺሮም።

ቦታ መሪጽካ ኣካላዊ ምንቅስቓስ ምክያድ ሕዱር ሕማም ይከላኸል
ኣብ ዩኒቨርሲቲ ኤክዝተር - ዓዲ 

እንግሊዝ ኣብ ዝተኻየደ ሓዲሽ መጽናዕቲ፡ 
ኣብ ተፈጥሮኣዊ ቦታታት ኣካላዊ 
ምንቅስቓስ ምክያድ፡ ኣብ ምውጋድ 
ዝተፈላለዩ ክመሓላለፉ ዘይክእሉ 
ሕማማት ኣድማዕነት ከምዘለዎ ተገሊጹ። 
ባህርያዊ ቦታ ሓንጎልካ ናጻ ገይሩ 

ንክትንቀሳቐስ ዝሕግዝ ስፍራ ኮይኑ፡ 
ንገምገም ባሕሪ፡ ኣግራብ ዘለዎ ስፍራ፡ 
ጎቦታትን ወሓይዛትን ዘለዎ ቦታ፡ 
መናፈሻታትን ካልእ ቃልዕ ቦታታትን 
ይውክል። እቶም ተመራመርቲ፡ ኣብ 
ባህርያዊ ቦታታት ምጕዓዝ፡ ምጉያይ፡ 
ብሽክለታ ምዝዋር፡ ጎቦታት ምሕኳርን 
ካልኦት ዓይነታት ንጥፈታት ምክያድን፡ 
ካብ ሕማማት ልቢ፡ መንሽሮ፡ ሽኮርን 

ወጥሪ ኣእምሮን ከምዝከላኸል ሓቢሮም። 
ክመሓላለፉ ዘይክእሉ ሕማማት ከም 
ወቕዒ ልቢ፡ ሕማም መንሽሮ፡ ሕማም 
ልቢ፡ ሕማም ሽኮር፡ ሕማም ሳንቡእን 
ኮይኖም፡ ብሕማማት ካብ ዝስዕብ ሞት 
እቲ 74 ሚእታዊት በዞም ዝተጠቕሱ 
ሕዱራት ሕማማት ይኽሰት። 
ኣካላዊ ምንቅስቓስ ምክያድ፡ ምስ 

ምውጋድ ዝተፈላለዩ ሕማማት 
ከምዝተሓሓዝ እዩ ብተደጋጋሚ ዝግለጽ። 
ነዚ ኣመልኪቱ ብውድብ ጥዕና ዓለም 
ኣብ ዝተኻየደ መጽናዕታዊ ጸብጻብ ከኣ፡ 
ዝርግሐ ኣካላዊ ምንቅስቓስ ካብ’ዚ ዘለዎ 
እንተዘይሓዪሉ፡ ክሳብ 2030 ኣብ ዘለዉ 
ዓመታት ከባቢ 500 ሚልዮን ተወሰኽቲ 
ዓይነት ሕዱራት ሕማማት ክኽሰቱ 

ከምዝኽእሉ ኣሚቱ። እቲ ውድብ 
ወሲኹ፡ ካብ ዕድመ 18 ክሳብ 64 ዝርከቡ 
ሰባት፡ ምሉእ ጥዕና መታን ክረኽቡ፡ ኣብ 
ሰሙን ካብ 2 ሰዓትን ፈረቓን ክሳብ 5 
ሰዓታት ማእከላይ ምንቅስቓስ፡ ወይ ከኣ 
ካብ 1 ሰዓትን ፈረቓን ክሳብ 2 ሰዓትን 
ፈረቓን ጽዕቕ ዝበለ ኤሮቢካዊ ምንቅስቓስ 
ከካይዱ መኺሩ።

ካብ ጐሓፍ ዝርከብ ሚተይን፡ ነዳዲ 
ነፋሪት ይስራሕ

ኣብ ዩኒቨርሲቲ ሲድኒ ዝመደበሮም 
ተመራመርቲ፡ ካብ እናዳ ጐሓፍ ዝትፋእ 
ባእታ ሚተይን ተጠቒሞም፡ ነዳዲ 
ነፋሪት ክምስርሑ ዘኽእሎም ኣገባብ 
ከምዘማዕበሉ ሓቢሮም። እቲ ዝመስርሕዎ 
ነዳዲ፡ ውሑድ በከልቲ ባእታታት ዘለዎ 
ብምዃኑ፡ ኣብ ምውሓድ ብከላ ኣየር 
ኣበርክቶ ከምዝህልዎ ተገሊጹ። 
ኣብ ዝተፈላለዩ ሃገራት ዝርከቡ ኣብ 

ምእካብ ጐሓፍ ዝነጥፉ ትካላት፡ ነቲ ካብ 
እኩብ ጐሓፍ ዝተተፍአ ሚተይን ኣኪቦም 

ብምምስራሕ፡ ኣብ ምምንጫው ጸዓት 
ኤለክትሪክ ከምዝጥቀሙሉ ይሕበር። 
እዞም ኣብ ኣውስትራልያ ዝርከቡ 
ተመራመርቲ ከኣ፡ በዚ ኣማዕቢሎሞ 
ዘለዉ ከሚካዊ መስርሕ ገይሮም፡ ጐሓፍ 
ምስ ተኣከበ ዝትፋእ ባእታ ሚተይን 
ተጠቒሞም ቀጻልነት ዘለዎ ነዳዲ ነፋሪት 
ከፍርዩ ክኢሎም ኣለዉ። 
ኣብ’ዚ ሕጂ እዋን ኣብ ህዋ ኣንጠጥዩ 

ዝርከብ ዓቐን ባእታ ሚተይን፡ ካብ’ቲ 

ቅድሚ ኢንዳስትሪያዊ ሰውራ ዝነበረ 
ግዜ ብክልተ ዕጽፊ ዝዛይድ ኮይኑ፡ እኩብ 
ጐሓፍን ነዳዲ ቅራይን ድማ ካብ’ቶም 
ቀንዲ ረቛሒታት ምትፋእ ሚተይን ናብ 
ኣየር ምዃኖም ይግለጽ። 
ዓመታዊ፡ ኣብ ህዋ ሙቐት ዝፈጥሩ ካብ 

10 ክሳብ 20 ሚልዮን ቶን በከልቲ ጋዛት 
ካብ እንዳ ጐሓፍ ይትፍኡ። ብዘይካ’ዚ፡ 
መጐዓዝያ በረራታት ካብ ጠቕላላ ብከላ 
ኣየር 3 ሚእታዊት ከምሽፍን ይግለጽ። 
ክኢላታት እዚ ዓውዲ፡ ነዞም ካብ ነፈርቲ 

ዝትፍኡ በከልቲ ባእታታት ንምውጋድ፡ 
ኣብ ኣገልግሎት ክውዕሉ ዝኽእሉ ካልኦት 
ዓይነት ነዳዲታት ንምርካብ ጻዕርታት 
የካይዱ ምጽንሖም’ዩ ዝሕበር። እዚ ካብ 
ኣብ እንዳ ጐሓፍ ዝርከብ ሚተይን ኣብ 
ኣውስትራልያ (ሲድኒ) ክምስራሕ ክኢሉ 
ዘሎ ነዳዲ ነፋሪት ከኣ፡ ብኹሉ ሸነኻቱ 
ኣርባሒ ኮይኑ ረኺቦምዎ ስለዘለዉ ብዝያዳ 
ንምፍራዩ ኣብ መስርሕ ከምዝርከቡ እቶም 
ተመራመርቲ ሓቢሮም።

ኮካ-ኮላን ፔፕሲን ብብከላ ፕላስቲክ ቀዳሞት ተሓተትቲ ኰይነን
ኣብ ኣመሪካ ኣብ ዝተኻየደ መጽናዕቲ፡ 

ብደረጃ ዓለም ብዝሒ ፕላስቲካዊ ጐሓፍ 
ዘፍርያ ቀንዲ ትካላት ሓምሽተ ኰይነን፡ 
ልስሉስ መስተ ኣብ ምፍራይ ዝነጥፋ 
ዓርሞሽሽ ኩባንያታት ኮካ-ኮላን ፔፕስን 
ከኣ ኣብ ቅድሚት ተሰሪዐን ይርከባ።
 ኣብ’ቲ ኣብ 84 ሃገራት ዝተኻየደ 

መጽናዕታዊ ጸብጻብ፡ ኩባንያ ኮካ-ኮላ ን11 
ሚእታዊት፡ ኩባንያ ፔፕሲ ን5 ሚእታዊት፡ 
ኣብ ምፍራይ መግብን መስተን ዝነጥፍ 
ትካል ኔስል ን3 ሚእታዊት፡ ሽጋራን 
ትንባኾን ዘፍሪ ኮርፖረሽን ኣልትሪኣ ድማ 
ን2 ሚእታዊት ካብ ጠቕላላ ፕላስቲካዊ 
ጐሓፍ ዓለም ከምዘፍርያ ተነጺሩ። እዘን 
ሓምሽተ ትካላት ንሓደ ርብዒ ካብ 
ፕላስቲካዊ ጐሓፍ ከፍርያ ከለዋ፡ ልዕሊ 
ፍርቂ ካብ’ዚ ኣብ ፈቖዶ ጎደናታት ዓለም 
ተዘርጊሑ ዝርከብ ፕላስቲክ ድማ ብ56 

ኩባንያታት ከምዝተሰርሐ ተፈሊጡ። 
ኣብ’ዚ መጽናዕቲ፡ ኣብ ምስራሕ መግብን 

መስተን ዝነጥፋ ትካላት ካብ’ተን ንነዊሕ 
ግዜ ዘገልግል ፍርያታት ዘዳልዋ ትካላት፡ 
ዝያዳ ፕላስቲካዊ ጐሓፍ ከምዘፍርያ 
ተሓቢሩ። እዚ መግትኢ ተሳኢንዎ ዘሎ 
ብከላ ፕላስቲክ፡ ኣብ ዝተፈላለየ ከባቢታት 
ተሓጺሩ ከይተረፈ ኣብ ኣካላት ወዲ-ሰብ 
ክርከብ ብምኽኣሉ ዝያዳ ሓደገኛ ገይርዎ 

ይርከብ። 
ኣብ ምስራሕ ዝተፈላለዩ ፍርያታት 

ዝነጥፋ ዓርሞሽሽ ትካላት ዘፍርዮኦ 
መጠን ፕላስቲክ ምስ ዝውሕድ ዝርግሐ 
ፕላስቲካዊ ጐሓፍ ስለዝጐድል፡ እቲ ኣብ 
ሂወታውያንን ኣከባብን ዝወርድ ኣሉታዊ 
ሳዕቤን ከኣ ብኡ መጠን ይትሕት። እዘን 
ዓርሞሽሽ ትካላት ዋላ መጠን ዘፍርዮኦ 
ነገራት ኣየጉድልኦ፡ መትሓዚ ፍርያተን 

ደጊሙ ኣብ መዓላ 
ክውዕል ብዝኽእል 
ፕላስቲክ ወይ’ውን 
ብኻልእ ጥረ ነገር 
ዝተሰርሐ መትሓዚ 
ክትክእኦ፡ ኣካየድቲ 
ናይ’ዚ መጽናዕቲ 
ኣብ መወዳእታ 
ተማሕጺኖም።

